
Месяца марта во 2-й день. 

Память святаго великомученика Боговенчаннаго Царя Николая,  

егда предаде державу царства в руце Пресвятей Богородице. 

Со службою явлению иконы Пресвятыя Богородицы «Державныя». 

НА МАЛѢЙ ВЕЧЕРНИ,  
На Го́споди, воззва́хъ: стихи́ры иконѣ, гла́съ 6: 

Необори́мую стѣ́ну стяжа́вше, не я́ко міролю́бцы, но я́ко вѣр́ніи, припа́даемъ къ 

Влады́чицѣ Дѣ́вѣ и воспое́мъ, бра́тіе, предста́тельство Тоя́.  

Яко раби́, Тебѣ́, Пречи́стая, взыва́емъ: не отве́ржи ны́, моля́щихся Ти́, но огради́ 

на́съ покро́вомъ Твои́мъ.  

Потщи́ся, Цари́це Благода́тная, услы́ши моли́тву мою́, и пѣс́нь хвале́нія моего́ да 

пріи́детъ предъ Тя́.  

Кто́ возглаго́летъ си́лы Твоя́, Пречи́стая? Имамы Тя́, Влады́чицу на́шу, и нико-

ли́же устраши́мся непокори́выхъ сыно́въ.  

Сла́ва, и ны́нѣ, гла́съ 5: 

Святѣ́йшая херуви́мъ и вы́сшая серафи́мъ вои́стинну, Богоро́дице, Ты́ еси́. Вѣм́ы 

Тя́, Засту́пницу на́шу, Ты́ же не преста́й о на́съ моля́щи, Держа́во и Прибѣж́ище ду-

ша́мъ на́шимъ.  

На стихо́внѣ стихи́ры иконѣ, гла́съ 8: 
Ди́вное ико́ны Твоея́ явле́ніе, Богоро́дице Пренепоро́чная, славосло́вимъ дне́сь и 

Твое́ заступле́ніе на́мъ пра́зднуемъ. Ма́ти бо су́щи Живота́, мо́лиши о на́съ Христа́, 

Бо́га на́шего, на Тя́ еди́ную наде́жду возложи́вшихъ, Путеводи́тельнице нело́жная 

на́шего спасе́нія.  

Сти́хъ: Помяну́ и́мя Твое́ во вся́комъ ро́дѣ и ро́дѣ.  

Отложи́мъ, вѣр́ніи, печа́ль: се́ бо втора́я неопали́мая купина́, ико́на Богома́тере, 

людьми́ правосла́вными зри́мая, на спасе́ніе грѣ́шныхъ явля́ется и ски́птры Ца́рства 

Правосла́внаго сохраня́етъ.  

Сти́хъ: Слы́ши, Дщи́, и ви́ждь, и приклони́ у́хо Твое́.  

Свѣти́ся, свѣти́ся, Но́вый Іерусали́ме, и ра́дуйтеся, убо́зіи, я́ко неруши́мъ е́сть 

Сіо́нъ и Ма́ти Бо́га на́шего посредѣ́ людíй Свои́хъ.  

Сла́ва, и ны́нѣ, гла́съ 6: 
Свѣ́тлое дне́сь Засту́пницы на́шея наста́ торжество́: да взыгра́ется тва́рь, да ли-

ковству́ютъ человѣ́честіи собо́ри, созыва́етъ бо на́съ Свята́я Богоро́дица ви́дѣти 

ико́ну Свою́, луча́ми ми́лости вся́ правосла́вныя освѣща́ющую. Тѣ́мже, ра́дующеся, 

вопіе́мъ: спаси́ Пома́занника Бо́жія и на́съ, Пренепоро́чная, вѣ́рныхъ ча́дъ земли́ 

Твоея́.  

Тропа́рь пи́санъ на вели́цѣй вече́рни. 

 

НА ВЕЛИЦЕЙ ВЕЧЕРНИ, 

На Господи, воззвах: стихиры на 8, иконе Державней 4 и святому Царю 4. 

Аще пост, стихиры на 10, Триоди 3, иконе 3 и Царю 4.  

Стихи́ра иконѣ, гла́съ 4: 
И рыда́хомъ, и взыва́хомъ къ Тебѣ́, Влады́чице, о поги́бели земли́ на́шея, но не 

возмо́глъ е́сть гла́съ нашъ, и заглуши́ся во́пль нашъ отъ пото́ка грѣ́хъ на́шихъ, и ка́ко 

умо́лимъ Тя́? Сама́ у́бо да́ждь намъ моли́тву и сохрани́ раба́ Твоего́, Правосла́внаго 

Царя́ на́шего. Изсше се́рдце на́ше и стру́піемъ испещри́ся глава́ на́ша, изнемо́гостѣ 

отъ мра́ка о́чи на́ша, и уя́звены есмы́ въ глежню́ на́шу, но Ты́, я́ко Держа́вная, спаси́ 

Домъ Твой, зе́млю Ру́сскую, и пода́ждь намъ ве́лію ми́лость. 

Ины стихи́ры, гла́съ то́йже: 
Непра́вда, я́ко мо́ре, скры́ зе́млю Твою́, и ны́нѣ лю́тѣ потопля́еми есмы́, но Ты́ 

простри́ десни́цу Твою́, и, я́ко Всехва́льная, поста́ви ны́ на ка́мене вѣр́ы, и спаси́ ны́, 

Влады́чице, спаси́ ны́, и утверди́ посредѣ́ на́съ держа́ву Твою́.  

Зміенра́вно дне́сь показу́ется ста́до Твое́, я́ко вѣ́тромъ, обурева́еми есмы́ и не 

мо́жемъ терпѣ́ти, но Ты́, я́ко Блага́я, ути́ши во́ды прерѣка́нія и не отве́ржи ра́бъ 

Свои́хъ, сохраня́ющи ца́рскія ски́птры на́мъ и при́сно ми́лость Твою́. Аще не Ты́, Бо-

городи́тельнице, па́че всѣ́хъ превознесе́нная, а́ще не Ты́, о Стѣно́ неруши́мая и мíро-

ве Ра́досте, кто́ у́бо умо́литъ за ны́ Сы́на Твоего́, Христа́ Бо́га на́шего, да поми́луетъ 

сокруше́нныхъ се́рдцемъ и ско́рбныхъ люде́й Свои́хъ. Предъ Тѣ́мъ же и бу́ди Хо-

да́таица неусы́пная и спаси́ на́съ.  

Пріиди́те, вси́ вѣ́рніи, и, ку́пно собо́ры сотво́рше, возопіи́мъ Держа́внѣй Вла-

ды́чицѣ земли́ Ру́сскія и та́ко къ Не́й возглаго́лемъ: вси́ неключи́ми есмы́, и того́ 

ра́ди припа́даемъ къ Ти́, и мо́лимъ Тя́ со дерзнове́ніемъ и вѣ́рою, зову́ще: не пре́зри 

на́съ, окая́нныхъ, потщи́ся на умоле́ніе и спаси́ вся́ правосла́вныя.  

Стихиры Царю, глас 6: 

От лет Владимировых пребываше земля Русская/ под кровом Пречистыя Влады-

чицы,/ князи и цари благоверными строима,/ и праведностию святых своих обога-

щаема,/ якоже и нарещися Руси святою,/ ныне же во единем часе погуби святыню 

свою,/ возставши на избранника Богоматере возлюбленнаго,/ Благочестиваго Царя 

Николая.  

Вожделеша людие русстии свободы боле,/ неже имеху в доме отца державнаго,/ 

Боголюбиваго Царя Николая,/ восхотеша разделити имение отеческое,/ и отыти на 

страну далече греховную,/ но вменишася между свинии,/ погубивше честь народ-

ную,/ и вместо свободы царския,/ прияша работу сатанинскую. 

Се уже третие подпаде Русь игу,/ лютейшему предних двух,/ игу жидовскому 

безбожному,/ якоже предрече тайновидец Авель,/ предаша бо днесь людие русстии 

святаго Царя своего,/ Иову Многострадальному подобнаго,/ иже измени венец цар-

ский на терновнен/ в жертву искупления за грехи народа своего. 

Вскую шаташася языцы,/ и людие поучишася тщетным?/ Предсташа царие 

земстии,/ и князи собрашася вкупе на Господа и на христа Его./ Окрест измена, тру-

сость и обман,/ вопиет святый Царь Николай,/ но приимите наказание люди рус-

стии,/ да не когда прогневается на вы Господь,/ и погибнете от пути праведнаго. 

Слава, святому Царю, глас тойже: 

Се Царь ваш, людие русстии!/ Почто отвергостеся его,/ почто вопиете: возми, 

возми, распни его?/ Вскую испросисте себе вараввы вместо христа?/ Не напита ли 

алчущия ваша,/ не ублажи ли нищия и убогия,/ не милова ли чада ваша?/ Что сотво-

ри вам и что ему воздаете?/ За благое злое, за милость суд,/ за еже любити его, на 

смерть его предаете./ Раскайтеся, да не позде будет! 

И ныне, иконе Державней, глас 4: 

Не надѣ́йтеся на кня́зи преходя́щія: ничесо́ бо возмо́гутъ и, сы́ны человѣ́честіи 

су́ть, изы́дутъ, я́ко бы́ліе, и никто́же и́хъ помя́нетъ, но моли́теся, бра́тіе, моли́теся, и 

пріи́метъ вы́ подъ кро́въ Сво́й Ма́терь Бо́га на́шего, и упоко́имся, лю́діе, подъ ри́зою 

Тоя́.  

Вход. Прокимен дне и чтения три Богородице.  

Бытія́ чте́ніе. [Глава́ 28.] 

Изы́де Іа́ковъ отъ студенца́ кля́твеннаго и и́де въ Харра́нь. И обрѣ́те мѣ́сто, и спа́ 

та́мо, за́йде бо со́лнце; и взя́тъ отъ ка́менія мѣ́ста того́, и положи́ возгла́віе себѣ́, и 

спа́ на мѣ́стѣ о́номъ. И со́нъ ви́дѣ: и се́ лѣ́ствица утвержде́на на земли́, eя́же глава́ 

досяза́ше до небе́съ, и Ангели Бо́жіи восхожда́ху и низхожда́ху по не́й. Госпо́дь же 

утвержда́шеся на не́й, и рече́: Азъ Бо́гъ Авраа́мовъ, отца́ твоего́, и Бо́гъ Исаа́ковъ, не 

бо́йся: земля́, идѣж́е ты́ спи́ши на не́й, тебѣ ́да́мъ ю́ и сѣ́мени твоему́. И бу́детъ сѣ́мя 

твое́, я́ко песо́къ земны́й, и распространи́тся на мо́ре, и ли́ву, и сѣ́веръ, и на восто́ки, 

и возблагословя́тся о тебѣ́ вся́ колѣ́на земна́я и о сѣ́мени твое́мъ. И се́ Азъ съ тобо́ю, 

сохраня́яй тя́ на вся́комъ пути́, а́може а́ще по́йдеши, и возвращу́ тя́ въ зе́млю сію́, я́ко 

не и́мамъ тебе́ оста́вити, до́ндеже сотвори́ти Ми́ вся́, ели́ка глаго́лахъ тебѣ́. И воста́ 

Іа́ковъ отъ сна́ своего́, и рече́: я́ко éсть Госпо́дь на мѣс́тѣ се́мъ, а́зъ же не вѣд́ѣхъ. И 

убоя́ся, и рече́: я́ко стра́шно мѣ́сто сіе́, нѣ́сть сіе́, но до́мъ Бо́жій, и сія́ врата́ 

небе́сная.  

Прoро́чества Іезекíилева чте́ніе. [Глава́ 43 и 44.] 

Та́ко глаго́летъ Госпо́дь: бу́детъ отъ дне́ осма́го и про́чее, сотворя́тъ іере́и на ол-

тари́ всесожже́нія ва́шего и я́же спасе́нія ва́шего, и пріиму́ вы́, глаго́летъ Адонаи́ 

Госпо́дь. И обрати́ мя́ на пу́ть вра́тъ святы́хъ внѣ́шнихъ, зря́щихъ на восто́ки, и сія́ 

бя́ху затворе́на. И рече́ Госпо́дь ко мнѣ:́ врата́ сія́ затворе́на бу́дутъ, и не отве́рзутся, 

и никто́же про́йдетъ сквозѣ́ и́хъ, я́ко Госпо́дь Бо́гъ Изра́илевъ про́йдетъ и́ми, и 

бу́дутъ затворе́на. Яко игу́менъ ся́детъ въ ни́хъ снѣс́ти хлѣ́бъ: по пути́ ела́мскихъ 

вра́тъ вни́детъ, и по пути́ его́ изы́детъ. И введе́ мя́ по пути́ вра́тъ святы́хъ, су́щихъ къ 

сѣ́веру, пря́мо хра́му, и ви́дѣхъ, и се́ испо́лнь сла́вы хра́мъ Госпо́день.  

При́тчей чте́ніе. [Глава́ 9.] 

Прему́дрость созда́ себѣ́ до́мъ и утверди́ столпо́въ се́дмь. Закла́ своя́ же́ртвенная, 

и раствори́ въ ча́ши свое́й вино́, и угото́ва свою́ трапе́зу. Посла́ своя́ рабы́, созы-

ва́ющи съ высо́кимъ проповѣд́аніемъ на ча́шу, глаго́лющи: и́же е́сть безу́менъ, да 

уклони́тся ко мнѣ́. И тре́бующимъ ума́ рече́: пріиди́те, яди́те мо́й хлѣ́бъ и пíйте вино́, 

е́же раствори́хъ ва́мъ. Оста́вите безу́міе, и жи́ви бу́дите, и взыщи́те ра́зума, да пожи-

вете́, и испра́вите ра́зумъ въ вѣ́дѣніи. Наказу́яй злы́я, пріи́метъ себѣ́ безче́стіе, обли-

ча́яй же нечести́ваго опоро́читъ себе́. Обличе́нія бо нечести́вому — ра́ны ему́. Не 

облича́й злы́хъ, да не возненави́дятъ тебе́, облича́й прему́дра, и возлю́битъ тя́. Да́ждь 

прему́дрому вину́, и прему́дршій бу́детъ, сказу́й пра́ведному, и приложи́тъ пріима́ти. 

Нача́ло прему́дрости — стра́хъ Госпо́день, и совѣ́тъ святы́хъ — ра́зумъ. Разумѣ́ти бо 

зако́нъ по́мысла е́сть блага́го: си́мъ бо о́бразомъ мно́гое поживе́ши вре́мя, и прило-

жа́тся тебѣ́ лѣ́та живота́. 

Таже чтения Царю три. 

Проро́чества Иса́иина чте́ние [Глава́ 3]. 

Се Влады́ка Госпо́дь Савао́ф оты́мет от Иерусали́ма и от Иуде́и кре́пкаго и 

кре́пкую, кре́пость хле́ба, и кре́пость воды́, исполи́на, и кре́пкаго, и челове́ка 

ра́тника, и суди́ю, и проро́ка, и смотрели́ваго, и ста́рца, и пятьдесятонача́льника, и 

ди́внаго сове́тника, и прему́драго архите́ктона, и разу́мнаго послу́шателя. И постав-

лю ю́ноши кня́зи их, и руга́тели госпо́дствовати бу́дут и́ми. И напада́ти и́мут лю́дие, 

челове́к на челове́ка, и челове́к на бли́жняго своего́: прирази́тся отроча́ к старцу, и 

безче́стный к честно́му. Я́ко и́мется челове́к бра́та своего́ или́ дома́шняго отца́ свое-

го́, глаго́ля: ри́зу и́маши, началово́ждь нам бу́ди, и бра́шно мое́ под тобо́ю да бу́дет. 

И отвеща́в в день о́ный рече́т: не бу́ду твой началово́ждь, несть бо в дому́ мое́м ни 

хле́ба, ни ри́зы: не бу́ду началово́ждь лю́дем сим. Я́ко оста́влен бысть Иерусали́м, и 

Иуде́я паде́, и язы́к их со беззако́нием, не покоря́ются Го́сподеви. Сего́ ра́ди ны́не 

смири́ся сла́ва их, и студ лица́ их проти́ву ста им: грех же свой я́ко содо́мский возве-

сти́ша и яви́ша. Го́ре души́ их, зане́ умы́слиша сове́т лука́вый на себе́ сами́х, ре́кше: 

свя́жем пра́веднаго, я́ко непотре́бен нам есть: у́бо плоды́ дел свои́х снедя́т. Го́ре без-

зако́нному: лука́вая бо приключа́тся ему́ по дело́м рук его́. Лю́дие мои́, приста́вницы 

ва́ши пожина́ют вас, и истяза́ющии облада́ют ва́ми: лю́дие мои, блажа́щии вас 

льстят вы, и стези́ ног ва́ших возмуща́ют. Но ны́не устро́ится Госпо́дь на суд, и по-

ста́вит на суд лю́ди Своя́: Сам Госпо́дь на суд прии́дет, со старе́йшины люде́й и с 

кня́зи их. 

Проро́чества Иса́иина чте́ние [Глава́ 9]. 

Отъя́т Госпо́дь от Изра́иля главу́ и о́шиб, вели́ка и ма́ла, во еди́н де́нь: ста́рца и 

чудя́щихся ли́цам, сие́ нача́ло: и проро́ка уча́ща беззако́нная, се́й о́шиб. И бу́дут 

блажа́щии люди́й си́х льстя́ше, и льстя́т, я́ко да поглотя́т я́. Сего́ ра́ди о ю́ношах и́х 

не возвесели́тся Госпо́дь, и сиро́т и́х и вдови́ц и́х не поми́лует: я́ко вси́ беззако́ннии 

и лука́вии, и вся́кая уста́ глаго́лют непра́вду. Во всех си́х не отврати́ся я́рость Его́, но 

еще́ рука́ Его́ высока́. И разгори́тся я́ко о́гнь беззако́ние, и я́ко тро́скот сухи́й пояде́н 

бу́дет огне́м, и разгори́тся в ча́щах дубра́вных и поя́ст, я́же о́крест холмо́в вся́. За 

я́рость гне́ва Госпо́дня сгоре́ вся́ земля́, и бу́дут лю́дие я́ко огне́м пожже́ни: челове́к 

бра́та своего́ не поми́лует, но уклони́тся на де́сно, я́ко вза́лчет, и снесть от шу́иих, и 

не насы́тится челове́к яды́й пло́ти мы́шцы своея́: снесть бо Манасси́й Ефре́мово, и 

Ефре́м Манасси́ино, я́ко вку́пе повою́ют Иу́ду. Во всех си́х не отврати́ся я́рость Его́, 

но еще́ рука́ Его́ высока́. Го́ре пи́шущым лука́вство: пи́шущии бо лука́вство пи́шут, 

укланя́юще су́д убо́гих, восхища́юще су́д ни́щих люди́й Мои́х, я́ко бы́ти и́м вдови́це 

в расхище́ние и сироте́ в разграбле́ние. И что́ сотворя́т в де́нь посеще́ния? Ско́рбь бо 

ва́м отдале́че прии́дет. И к кому́ прибе́гнете, да помо́жет ва́м? И где оста́вите сла́ву 

ва́шу, е́же не впа́сти в плене́ние? И под убие́ными паду́т. И во всех си́х не отврати́ся 

гнев Его́, но еще́ рука́ Его́ высока́. 

Прему́дрости Соломо́новы чте́ние [главы́ 4 и 5]: 

Пра́ведник а́ще пости́гнет сконча́тися, в поко́и бу́дет. Осу́дит же пра́ведник уми-

ра́яй живу́щия нечести́выя. У́зрят бо кончи́ну пра́веднаго и не разуме́ют, что́ сове-

ща́ша о нем, я́ко пове́ржет Госпо́дь нечести́выя безгла́сны ниц и поколе́блет их от 

основа́ний, и до после́дняго исче́знут в боле́зни, и па́мять их поги́бнет. Прии́дут бо в 

помышле́ние согреше́ний свои́х ужа́сни, и обличи́т их сопроти́в беззако́ния их. То-

гда́ ста́нет в дерзнове́нии мно́зе пра́ведник пред лице́м оскорби́вших его́ и отме-

та́ющих труды́ его́. Ви́девше же его́, смяту́тся стра́хом мно́гим и ужа́снутся о 

пресла́вном спасе́нии его́. Реку́т бо в себе́, ка́ющеся, и в тесноте́ ду́ха воздо́хнут, и 

реку́т: сей бе, его́же име́хом не́когда в посме́х и в при́тчу поноше́ния, безу́мнии. Жи-

тие́ его́ вмени́хом неи́стово и кончи́ну его́ безче́стну. Ка́ко вмени́ся в сыне́х Бо́жиих 

и во святы́х жре́бий его́ есть? У́бо заблуди́хом от пути́ и́стиннаго, и пра́вды свет не 

облиста́ нам, и со́лнце не возсия́ нам. Беззако́нных испо́лнихомся стезь и поги́бели, и 

ходи́хом стези́ непрохо́дны, пути́ же Госпо́дня не разуме́хом. 

Зри: А́ще бде́ние, на лити́и стихи́ры иконе Державней и святому Царю. 

Стихи́ра на литíи иконѣ, гла́съ 1: 
Стра́шенъ е́сть гнѣ́въ Госпо́день, на вся́ сме́ртныя належа́щь, но того́ ра́ди пока-

зу́ется дне́сь и заступле́ніе вѣ́рнымъ: се́ бо пріи́де Благода́тная во спасе́ніе лю́демъ 

Свои́мъ, и нѣс́ть возмогíй сокруши́ти ста́до Тоя́, зане́ всему́ мíрови Влады́чица е́сть. 

Стихиры Царю, глас 8: 
Многострадальнаго память в рождестве соединивый,/ приемник тому в житии 

твоем был еси,/ праведне Царю Николае,/ и оному в злостраданиих приобщился 

еси,/ да обновиши всем верным образ терпения,/ в немже да стяжем души наша.  

Мирликийскому предстателю соимените,/ подражатель тому в житии твоем был 

еси,/ благоверне Царю Николае,/ и оному в животе нестареющем причастился еси,/ 

да явишися людем твоим новым Чудотворцем,/ избавляющим нас от всякаго зла. 

Победоносца имене изволивый,/ зря заступника брата своего еще отроку ти су-

щу,/ великомучениче Царю Николае,/ оному в кончине и вечней славе сочтался еси,/ 

да явишися земли своей Победителем,/ поборствующим враги наша.  

О многострадальне и победоимените Царю Николае,/ по имени твоему и житие 

твое,/ страдания многоразличная претерпел еси,/ и победитель во всех сих явился 

еси,/ темже, святых онех правду в себе совокупляя,/ моли спастися душам нашим. 

Слава, святому Царю, глас тойже: 

Якоже Господь Иисус Христос,/ Самодержец всея твари сый,/ Себе умали зрак 

раба приим,/ послушлив быв даже до смерти,/ такожде и ты, страстотерпче,/ образ 

сый Царя Небеснаго,/ самовласне себе умалил еси,/ своею властию власть царскую 

слагая,/ и яко един в рабех вменився,/ смирил еси себе даже до всесожжения,/ темже 

и превознесе тя Бог/ паче всех царей земных. 

И ныне, иконе Державней, глас 1: 

Пра́вды вы́шнія ча́юще, не о се́мъ рыда́йте, я́ко истязу́еми есте́, и воскли́кните 

та́ко: вѣ́мы, я́ко окая́нни есмы́, но не до конца́ прогнѣ́вайся на ны́, моли́твами же Бо-

горо́дицы спаси́ Пома́заннаго Твоего́ и вся́ правосла́вныя. 

На стиховне, иконе Державней. Аще поется Триодь, на стиховне поем са-

могласен дне, дважды, и мученичен. 

Стихи́ры иконѣ, гла́съ 6: 
Дѣ́ва была́ еси́ Отрокови́ца смире́нна, дне́сь же показу́ешися на́мъ я́ко Цари́ца и 

Ма́терь вся́ческихъ, и, тому́ дивя́щеся, восклица́емъ Ти́: ка́ко стра́шна е́сть та́йна сія́, 

и ка́ко досто́йно восхва́лимъ Тя́, Преблагу́ю, но, я́ко небеса́ къ землѣ́ прикло́ньшая и 

зе́млю да́же до небе́съ возве́дшая, спаси́, Богоро́дице, Пома́занника и лю́ди Твоя́, и 

Сама́ сохрани́ ста́до Твое́.  

Сти́хъ: Пресла́вная глаго́лашася о Тебѣ́, Гра́де Бо́жій.  

Испо́лнися, Благода́тная, ми́лости и услы́ши ны́, моля́щіяся Ти́ и та́ко Ти́ гла-

го́лющія: возра́дуйся, Христа́ Бо́га ро́ждшая, зане́ ублажа́тъ Тя́ вси́ ро́ди и вос-

хва́лятъ Тя́ вся́ческая, вои́стинну бо несокруши́ма е́сть держа́ва Твоя́.  

Сти́хъ: Яко избра́ Госпо́дь Сіо́на изво́ли и́ въ жили́ще Себѣ.́  

Свя́тъ еси́, Го́споди, и Ма́терь Твоя́, я́ко овча́, бы́сть смире́нна и того́ ра́ди красно́ 

дне́сь преукраси́ся, па́че всѣх́ъ безпло́тныхъ е́сть сла́ва Твоя́, не подви́жится у́бо и 

сохрани́тъ ны́, я́ко Всеси́льна.  

Слава, святому Царю, глас 6: 

Кровь и слезы напоиша землю нашу,/ брат на брата воста,/ и кровавыя реци по-

текоша,/ и паки огнь, меч и гибель повсюду,/ все живое разседеся,/ и мертвыя пу-

стыни окрест,/ внеуду нашествие иноплеменник,/ внутрюду же власть жидовская,/ и 

скорпиею жид бичует землю Русскую./ Сие есть попущение Божие,/ гнев Господень 

за отречение России от своего Царя!/ И еще горше будет!/ Дондеже не приидут лю-

ди русстии в разум истины. 

И ныне, иконе Державней, глас 6: 

Ка́ко воспое́мъ Тя́, Влады́чицу Дѣ́ву, и ка́ко нарече́мъ Тя́, Ма́терь Свѣ́та неизре-

че́нна и непристу́пна, но вои́стинну Богоро́дица Ты́ еси́, и хва́льно и просла́влено 

и́мя Твое́ и ны́нѣ, и во вѣ́къ вѣко́въ, и по сконча́ніи вѣ́ка. 

Тропарь Царю, глас 6: 

Времени постному сущу,/ приидите людие земли Русския,/ принесем покаяние 

Христу Богу/ о отречении от Помазанника Его,/ и постящеся со слезами и умилени-

ем,/ умолим Державную Владычицу нашу/ со страстотерпцем Царем Николаем,/ да 

сподобимся узрети Воскресение Христово,/ с сим же и востание Руси Святыя. 

Слава, и ныне, тропарь иконе Державней, глас 4: 

Гра́да Сіо́нска взыску́юще, подъ Тво́й покро́въ, Дѣ́во Чи́стая, дне́сь притека́емъ, 

и никто́же возмо́жетъ на ны́, я́ко нѣ́сть гра́дъ си́ленъ, а́ще не Су́щаго Бо́га, и нѣ́сть 

и́на крѣ́пость, а́ще не ми́лость Влады́чицы Дѣ́вы.  

Зри: А́ще твори́м бде́ние в пост, о часе́ но́щнем пое́м повече́рие вели́кое. По 

1-м трисвятом тропарь Царю, слава, и ныне, иконе Державней. По 2-м трисвя-

том, кондак Царю. По Сла́ва в вы́шних: твори́м исхожде́ние в притво́р, и пое́м 

лити́ю. Таже поем стихи́ры на стихо́вне иконе Державней и святому Царю, 

я́коже пре́жде указа́ся. По Ны́не отпуща́еши: тропа́рь Царю два́жды, и иконе 

Державней еди́ножды. И благослове́ние хле́бов, и чте́ние иконе или Царю. 

 

НА УТРЕНИ, 

На Бог Господь: тропарь иконе Державней, дважды. Слава, тропарь Царю. 

И ныне, тропарь иконе.  

По 1-м стихословии седален Царю, глас 2:  

Егда сотвори Господь браки верному сыну Своему Николаю,/ посла рабы Своя 

призвати званныя,/ и не хотяху приити, но небрегше отыдоша,/ ов убо на село свое, 

ов же на купли своя./ Тогда разгневася Владыка на званныя, и повеле,/ да наполнит-

ся дом Его нищими, бедными, слепыми и хромыми,/ и тако исполнися земля Рус-

ская/ мученики и исповедники новыми. [Дважды]. 

Слава, и ныне, иконе, глас тойже: 

Въ поноше́ніи усте́нъ и во обдержа́ніи язы́комъ есмы́, вси́ бо преогорчи́хомъ Ца-

ря́, Сы́на Твоего́, и То́й посѣти́ ны́ преще́ніемъ Свои́мъ, но умоли́, Дѣ́во Пречи́стая, 

отъ Тя́ Ро́ждшагося, и, а́ще не до конца́ прогнѣ́вался е́сть, процвѣте́тъ гра́дъ опусто-

ше́нный. 

По 2-м стихословии седален Царю, глас 7: 

Даде Господь сыновом русским мужа по сердцу Своему,/ Благочестиваго Царя 

Николая,/ иже сотвори вся хотения Его./ Но реша людие: не хощем сему, да цар-

ствует нами./ И отъя Вседержитель Помазанника Своего от них,/ и постави им князи 

безбожницы, и хищницы, и кровопийцы,/ иже землю Русскую оскверниша и испро-

даша,/ и кровию яко водою напоиша,/ да познаем яже суть благая Господня. [Два-

жды]. 

Слава, и ныне, иконе, глас тойже: 

Стра́шно е́сть прираже́ніе змíя, клеветни́къ бо и убíйца е́сть искони́, и того́ ра́ди 

Тя́, о Цари́це и Дѣв́о, мо́лимъ и не преста́немъ моля́щи, зане́ вѣ́мы о Тебѣ́, я́ко о 

сѣ́мени Твое́мъ того́ глава́ блюде́тся и Держа́ва Твоя́ несконча́ема е́сть. 

Полиелей, псалмы 134, 135. И присовокупляем псалом 136: На реках Вави-

лонских: 

По полиелеи поем, пременяюще лики, величания Богородице и святому Ца-

рю, коемуждо со своими стихи.  

Велича́ніе Богородицѣ: 
Велича́емъ Тя́, Пресвята́я Дѣ́во, Богоизбра́нная Отрокови́це, и чти́мъ Держа́вный 

о́бразъ святы́ни Твоея́, и́мже сохраня́еши держа́ву Ца́рства Россíйскаго, и спаса́еши 

ду́ши на́ша.  

Ино велича́ніе: 
Велича́емъ Тя́, Пресвята́я Дѣв́о, Богоизбра́нная Отрокови́це, и чти́мъ Держа́вный 

о́бразъ святы́ни Твоея́, и́мже подае́ши ве́лію ми́лоcть всѣ́мъ съ вѣр́ою къ нему́ при-

тека́ющымъ.  

Ино велича́ние и псало́м избра́нный: 

[Творе́ние священноиспове́дника Афана́сия Песнопи́сца] 

Досто́йно е́сть/ велича́ти Тя́, Богоро́дице,/ земли́ Ру́сския Цари́цу Небе́сную/ и 

люде́й правосла́вных/ Влады́чицу Держа́вную.  

Псало́м избра́нный: 

1. Предста́ Цари́ца одесну́ю Тебе́. 2. Слы́ши, Дщи, и виждь, и приклони́ у́хо 

Твое́. 1. Держа́ва моя́ и прибе́жище мое́ еси́ Ты. 2. Держа́ву мою́ к Тебе́ сохраню́. 1. 

Достоя́ние мое́ держа́вно eсть мне. 2. Утвержде́ние мое́, и прибе́жище мое́ еси́ Ты. 1. 

Ты еси́ кре́пость моя́. 2. Прибе́жище мое́ в день ско́рби моея́. 1. При́зри на мя и по-

ми́луй мя. 2. Спаси́ мя ми́лостию Твое́ю. 1. По мно́жеству боле́зней мои́х в се́рдце 

мое́м, утеше́ния Твоя́ возвесели́ша ду́шу мою́. 2. Ско́ро да предваря́т ны щедро́ты 

Твоя́, Го́споди, я́ко обнища́хом зело́. 1. Ра́досте моя́, изба́ви мя от обыше́дших мя. 2. 

Воспою́ и́мени Твоему́ во ве́ки, возда́ти ми моли́твы моя́ день от дне. 

Сла́ва, и ны́не: Аллилу́ия: Трижды. 

Величание святому Царю: 
Велича́ем тя,/ святы́й благове́рный Цaрю́ му́чениче Нико́лае,/ и чтим чи́стую 

же́ртву твою́,/ ю́же прине́сл еси́ Христу́ Бо́гу/ за спасе́ние люде́й свои́х. 

Ина величания: 

Величаем тя,/ благоверне Царю великомучениче Николае,/ и чтем честная стра-

дания твоя,/ яже за Христа во спасение России претерпел еси. 

Величаем тя,/ страстотерпче Царю мучениче Николае,/ и чтем честная страдания 

твоя,/ яже во Христе за Россию претерпел еси. 

Псалом избранный: 

1. Держа́ва Госпо́дь боя́щихся Его́, и заве́т Его́ яви́т им. 2. О́чи мои́ вы́ну ко 

Го́споду, я́ко Той исто́ргнет от се́ти но́зе мои́. 1. Возлюби́л еси́ пра́вду и вознена-

ви́дел еси́ беззако́ние. 2. Сего́ ра́ди пома́за тя Бог твой еле́ем ра́дости, па́че при-

ча́стник твои́х. 1. Го́споди, что ся умно́жиша стужа́ющии ми? 2. Мно́зи востаю́т на 

мя, мно́зи глаго́лют души́ мое́й: несть спасе́ния eму́ в Бо́зе eго́. 1. Ты же, Го́споди, 

Засту́пник мой еси́, сла́ва моя́ и вознося́й главу́ мою́. 2. Не убою́ся от тем люде́й, 

о́крест напа́дающих на мя. 1. Не прикаса́йтеся пома́занным Мои́м, и во проро́цех 

Мои́х не лука́внуйте. 2. Угото́вал еси́ предо мно́ю трапе́зу сопроти́в стужа́ющым 

мне, ума́стил еси́ еле́ом главу́ мою́. 1. И ча́ша Твоя́ упоява́ющи мя, я́ко держа́вна. 2. 

Даждь держа́ву Твою́ о́троку Твоему́, и спаси́ сы́на рабы́ Твоея́. 1. Ди́вен Бог во свя-

ты́х Свои́х, Бог Изра́илев: 2. Той даст си́лу и держа́ву лю́дем Свои́м, благослове́н 

Бог. 

Сла́ва, и ны́не: Аллилу́ия: трижды. 

По полиелеи седален Царю, глас 6: 

На реках российских, яко пленницы в земли чуждей,/ тамо седохом и плакахом,/ 

внегда помянути нам Святую Русь./ И како воспоем песнь Господню,/ предавше 

землю свою в руце чуждих./ Аще забудем тебе, земле Святорусская,/ забвенна буди 

десница наша./ Но помяни Господи глас плача Помазанника Твоего,/ святаго Царя 

Николая, глаголюща:/ аще потребна есть жертва во спасение Руси,/ аз буду тою 

жертвою. [Дважды]. 

Слава, и ныне, седален иконе, глас 4: 

Аще и еди́ну ка́плю ми́лости Твоея́ одожди́ши ми́, Всечи́стая, не возмо́жетъ 

язы́къ мо́й досто́йно Тя́ возвели́чити, но па́че мѣр́ы и неизрече́нна е́сть бла́гость 

Твоя́, и пою́ сла́ву Твою́, я́ко вои́стинну Ма́ти Бо́жія Ты́ еси́. 

Степенная, прокимен, Евангелие и стихира Богородице: 

Степе́нна, 1-й антифо́нъ 4-го гла́са. Проки́менъ, гла́съ 4: Помяну́ и́мя Твое́* 

во вся́комъ ро́дѣ и ро́дѣ. Сти́хъ: Отры́гну се́рдце мое́ сло́во бла́го, глаго́лю а́зъ дѣла́ 

моя́ Царе́ви. Вся́кое дыха́ніе: Ева́нгеліе отъ Луки́, зача́ло 4.  

Псалом 50. Слава: Молитвами святаго страстотерпца Царя Николая: И ныне: 

Молитвами Богородицы: 

По 50-мъ псалмѣ́, стихи́ра, гла́съ 6: 
Не и́мамы ины́я по́мощи, не и́мамы ины́я наде́жды, ра́звѣ Тебе́, Влады́чице, Ты́ 

на́мъ помози́, на Тебе́ надѣ́емся и Тобо́ю хва́лимся, Твои́ бо есмы́ раби́, да не посты-

ди́мся. 

Ина стихи́ра, гла́съ 6: 
При́зри на ны́, Всепѣ́тая Богоро́дице, возсія́й просвѣще́ніе сердца́мъ омра-

че́ннымъ, и озари́ ста́до Твое́, Пречи́стая, лю́ди земли́ Ру́сскія, и утверди́ держа́ву 

Ца́рства Россíйскаго, Держа́вная Влады́чице на́ша, Тобо́ю до вре́мене соблюда́емыя, 

ели́ко бо хо́щеши и мо́жеши, я́ко Ма́ти су́щи Зижди́теля Твоего́, и возопíй мо-

ля́щимъ Тя́: Азъ е́смь съ ва́ми, и никто́же на вы́. 

Аще храм святому Царю: 

Степенна, 1-й антифон 4-го гласа. Прокимен, глас 4: Яко царь уповает на 

Господа, и милостию Вышняго не подвижится. Стих: Господи, силою Твоею возве-

селится царь, и о спасении Твоем возрадуется зело. Евангелие от Луки, зачало 106. 

По 50-м псалме стихира, глас 6: 
Странны быхом от тебе, отче державный,/ странны вменихомся и от Отца 

Небеснаго,/ егда овергше тебе отыдохом на страну греха,/ отложихомся славы оте-

ческия,/ и возмездихомся славою неславною,/ расточивше богатство святорусское/ и 

прилепившеся инородцем лукавым./ Увы нам, люди русстии,/ доколе гладом веры 

гибнем!/ Но возвратимся ко отцу нашему царственному,/ со слезами взывающе:/ со-

грешихом на Небо и пред тобою,/ умоли о нас, Царю святый, Царя Небеснаго. 

Канон Богородице ради иконы Ея Державныя на 8, ирмосы по дважды. И 

святому Царю на 6. Катавасия: ирмос втораго канона. А идеже трипеснец, поем 

канон Царю со ирмосом на 6, и Триоди на 8. Катавасия Триоди. 

Кано́нъ Богородицѣ, его́же краестро́чіе: Спаси́, Богоро́дице, правосла́вную 

зе́млю и сохрани́ лю́ди Твоя́. Гла́съ 4. 

Пѣ́снь 1. 
Ирмо́съ: Отве́рзу уста́ моя́, и напо́лнятся Ду́ха, и сло́во отры́гну Цари́цѣ 

Ма́тери, и явлю́ся, свѣ́тло торжеству́я, и воспою́, ра́дуяся, Тоя́ чудеса́.  

Самоизмышле́нная па́губа покры́ла е́сть всю́ зе́млю Твою́, и мра́къ ве́лій воца-

ри́ся дне́сь въ вертогра́дѣ Твое́мъ. Тя́жко ми́ е́сть, и рыда́ю Тебѣ́, Ма́ти Пречи́стая, и, 

а́ще услы́шиши, ничесо́же устрашу́ся, и воспою́ и́мя Твое́, сла́вно бо просла́вися.  

Покая́нію научи́ мя́, Влады́чице, да де́нь и но́щь излію́ сле́зы моя́ и да смире́нъ 

отъ вра́гъ мои́хъ воскли́кну Тебѣ́: никто́же чи́стъ, ра́звѣ Тебе́, Отрокови́це Чи́стая, и 

сохрани́тъ мя́ Держа́ва Твоя́, сла́вно бо просла́вися.  

Азъ изъ глубины́ зо́лъ мои́хъ вопію́ Ти́, и не премолчи́тъ сто́нъ мо́й предъ Тобо́ю: 

ви́ждь, о, ви́ждь, Влады́чице Дѣ́во, и не отве́ржи мене́, услы́ши у́бо во́пль гла́са мое-

го́ и покры́й мя́ ри́зою смиренному́дрія Твоего́, сла́вно бо просла́вися.  

Су́дъ гнѣ́венъ пріи́де на ны́, и разсы́пася ра́дость люде́й Твои́хъ, вси́ бо пла́чемъ 

и рыда́емъ и та́ко глаго́лемъ: о мечу́ Бо́жій, доко́лѣ не упоко́ишися? Преста́ни у́бо, 

пощади́ ны́, и воспое́мъ Держа́ву Влады́чицы на́шея, сла́вно бо просла́вися.  

Изъ но́щи дѣ́лъ пре́лести погуби́ша ны́, па́лъ е́сть Сіо́нъ, и заключе́ни есмы́. Іеру-

сали́ме, Іерусали́ме, почто́ та́ко омрачи́лся еси́? Того́ же ра́ди и возопіи́мъ Вла-

ды́чице си́це: то́кмо Твоя́ Держа́ва сохрани́тъ ны́, сла́вно бо просла́вися.  

Безбо́жницы лю́тіи пріидо́ша въ достоя́ніе Твое́, Богоро́дице, оскверни́ша Домъ 

Твой, пожра́ша Пома́заннаго Бо́жія, пролiя́ша кро́вь рабъ Твои́хъ я́ко во́ду по всему́ 

лицу́ земли́ на́шея. Но умилосе́рдися, Влады́чице, на насъ, да воспоемъ Твоя́ чудеса́. 

Канон Царю, егоже краегранесие: Рече Царь: аще потребна жертва за Русь, аз 

буду ею. Глас 6. 

Песнь 1. 

Ирмос: Помо́щник и Покрови́тель / бысть мне во спасе́ние, / Сей мой Бог, / и 

просла́влю Его́, Бог отца́ моего́, / и вознесу́ Его́, / сла́вно бо просла́вися. 

Русь Святая,/ вознеси хваления/ Державней Владычице своей,/ и прослави из-

бранника Ея, Царя Николая,/ моляща Ю о тебе,/ славно бо прославися. 

[Царь возопи:] Егда помазан бых на царство/ всыни ми Сын Твой люди Своя,/ 

да управлю я,/ ныне же вожделеша отврещися/ отеческия чести,/ в нейже прослави-

шася.  

[Богородица рече:] Чесо скорбиши друже Мой?/ Разумевают убо люди сии/ по-

среде добра и зла,/ остави их ныне в путех своих ходити,/ избраша бо злая,/ в онех 

прославитися. 

[Царь возопи:] Елижды просих Тя,/ николиже отриновен бых,/ Пресвятая Дево,/ 

сего ради умилосердися о людех моих,/ отврати я от гибели,/ и славно прославися. 

[Богородица рече:] Царя отметающии земнаго,/ отрицаются Царя Небеснаго,/ 

Сына Моего и Бога,/ не благоволит душа Моя о таковых,/ не хощу прочее/ ими про-

славлятися. 

Катавасия: Помо́щник и Покрови́тель: 

Пѣ́снь 3. 
Ирмо́съ: Твоя́ пѣсносло́вцы, Богоро́дице, живы́й и незави́стный Исто́чниче, 

ли́къ Себѣ́ совоку́пльшія, духо́вно утверди́, въ боже́ственнѣй Твое́й сла́вѣ, вѣнце́въ 

сла́вы сподо́би.  

Обольсти́ мя́ змíй, клеветни́къ бо е́сть, и, душевре́дное въ себѣ́ насажда́юще, 

смути́ся се́рдце мое́. Яко ме́ртвъ, пребыва́ю и кíими словесы́ о себѣ́ возрыда́ю? Но 

Тя́ молю́, Влады́чице, молю́ и глаго́лю: облада́й надъ ни́мъ и отъ грѣха́ моего́ очи́сти 

мя́.  

Го́рькимъ пла́чемъ мои́мъ, я́ко во́ду, излію́ се́рдце мое́, сокруше́ніе мое́ я́ко 

же́ртва Тебѣ́, и молю́ Тя́, Пречи́стая: е́й, не отврати́ мене́, раба́ Твоего́, сохрани́ у́бо и 

до послѣд́няго дне́.  

Очи мои́ поме́ркнустѣ отъ я́звы моея́, и утруди́ мя́ бре́мя мое́. Идѣж́е е́сть сла́ва 

моя́? И заключи́ мене́ не́другъ и вра́гъ, а́зъ же, я́ко ми́лость, пріе́млю у́зы моя́ и пою́, 

веселя́ся: никто́ у́бо, я́ко Бо́гъ, вознесе́тъ Сы́й Христа́ Своего́ и Ма́терь Его́, Вла-

ды́чицу на́шу.  

Руковожде́ніе пода́ждь ми́, Нищепита́тельнице, и озари́ мя́ свѣ́томъ, е́же отъ Те-

бе́ во истоща́ніи просія́вшимъ. О, Богоро́дице и Ма́ти Бо́га моего́, бу́ди же и мнѣ́ за-

ступле́ніемъ вѣр́нымъ.  

О Держа́вная Влады́чице на́ша, поми́луй насъ грѣш́ныхъ, я́коже дре́вле по-

ми́ловала еси́ отцы́ на́ша, изба́ви насъ отъ богобо́рныхъ и спаси́ зе́млю Ру́сскую, 

Ца́рство Правосла́вное въ ней возставля́ющи. 

Душетлѣ́нными по́мыслы лю́тѣ стужа́емь е́смь, и тя́жко ми́ е́сть. Не ли пре́зриши 

раба́ Твоего́? Молю́ у́бо Тя́, Пречи́стая: изведи́ мя́ отъ гно́ища моего́, исцѣли́ ра́ны 

моя́ и спаси́ мя́, Влады́чице, спаси́ мя́. 

Ин. 

Ирмос: Утверди́, Го́споди, / на ка́мени за́поведей Твои́х / подви́гшееся се́рдце 

мое́, / я́ко Еди́н Свят еси́ и Госпо́дь. 

[Царь возопи:] Аз молю Тя,/ Премилостивая Богородице,/ не остави люди моя,/ 

умоли о них Сына Твоего и Господа. 

[Богородица рече:] Русскую землю/ тморицею миловала есмь,/ множецею спа-

сена бысть Мною,/ и тако воздаша оны Господу. 

[Царь возопи:] Аще убо обретох/ благодать пред Тобою,/ умоли Сына Твоего,/ 

да приложит суд на милость яко Господь. 

[Богородица рече:] Щедроты Моя/ не отыму от тебе,/ народ же твой несть до-

стоин милости Моея,/ зане презре благодать Господа. 

Ин конда́къ иконѣ, гла́съ 8: 
Взбра́ннѣй Воево́дѣ, Засту́пницѣ на́шей Держа́внѣй, пѣс́ни благода́рственныя 

прино́симъ о дарова́ніи на́мъ ико́ны Ея́ святы́я, е́юже указу́еши я́ко держа́ва Ца́рства 

Россíйскаго Тобо́ю, Цари́це Небе́cная, до вре́мене соблюда́ется, въ е́же благослови́тъ 

Госпо́дь вѣне́цъ бла́гости Своея́ земли́ Ру́сской. Тѣ́мже дне́сь ра́дуемся и пра́зднуемъ 

свѣ́тло, я́ко пріи́де Держа́вная на стра́жу земли́ Своея́. 

Икосъ: 
Зря́ще ико́ну Твою́: во о́блацѣхъ — Бо́га и Отца́ и на ру́цѣхъ Твои́хъ — Христа́ 

Бо́га, Сы́на Твоего́ и Спа́са мíрови, покланя́емся ко хра́му Твоему́ и, лобыза́юще 

честны́я но́зи Твои́, взыва́емъ Ти́ си́це: вои́стинну дарова́ся земли́ Россíйстѣй Дер-

жа́ва несокруши́мая, и наде́жда возста́нія Ца́рства Правосла́внаго вы́ну предъ на́ми, 

я́ко пріи́де Влады́чица на стра́жу земли́ Своея́. 

Кондак Царю, глас 3. Подобен: Дева днесь: 

Отеческия славы твоея удалихомся безумно,/ в злых расточивше еже прияхом от 

Бога богатство./ Темже ти блуднаго глас приносим:/ согрешихом пред тобою, Царю 

кроткий,/ приими нас кающихся/ и умоли за нас Превечнаго Бога. 

Икос: 

Сия глаголет Господь пророком роду русскому: избрах тя от всех язык Мне слу-

жити, и почто ты воззрел еси на жертву Мою безстудным оком, и прославил еси сы-

ны твоя паче Мене. Рекох тебе: дом твой прейдет предо Мною до века, но ныне гла-

голю ти: никакоже Мне, зане токмо прославляющыя Мя прославлю, и уничижаяй 

Мя безчестен будет. Се, дние идут, и потреблю семя твое и не будет старца в дому 

твоем во вся дни. Тем познахом силу глагол Господних, и во смирении сердца взы-

ваем: согрешихом Ти, Отче Щедрый, но молитвами угодника Твоего Царя Николая 

приими нас кающихся, яко человеколюбив еси, Превечный Боже. 

Седален Царю, глас 5: 

Рече пророк Давид:/ яко кто прострет руку свою на христа Господня/ и непови-

нен будет?/ И вы, глаголет, яко сынове смерти,/ не хранящии господа своего/ царя 

христа Господня./ Воистинну повинни есмы вси, людие русстии,/ не сохраншии По-

мазанника Божия,/ праведнаго Царя нашего Николая,/ предавше его сыновом бого-

убийц на поругание и смерть./ Но вольножертвенным приношением царственнаго 

страстотерпца,/ Боже, помилуй нас грешных. [Дважды]. 

Слава, и ныне, седален иконѣ, глас 3: 

Христа́ Бо́га и Сы́на Твоего́, между́ двою́ разбо́йнику на Крестѣ́ ви́сима, зря́щи, 

го́рько рыда́ла еси́, Ма́ти, и жа́ло вни́де въ се́рдце Твое́. О, Влады́чице Дѣ́во, 

болѣ́знующи у́бо Сама́, спаси́ дне́сь вся́ удруче́нныя, истязу́емыя лю́ди Твоя́.  

Пѣ́снь 4. 
Ирмо́съ: Сѣдя́й въ сла́вѣ на Престо́лѣ Божества́ во о́блацѣ ле́гцѣ, прíиде Іи-

су́съ Пребоже́ственный, Нетлѣ́нною Дла́нію и спасе́ зову́щія: сла́ва, Христе́, си́лѣ 

Твое́й.  

Истоща́ніе пріи́де на рабы́ Твоя́, и до́мъ на́шъ оста́вися пра́зденъ и пу́стъ. Хожду́ 

и взыва́ю, но нѣ́сть ми́ спаса́юща, еди́на у́бо сме́рть отвѣщава́етъ на гла́съ мо́й, и, 

рыда́я, молю́ Тя́ и глаго́лю: не отве́ржи мене́ и Ты́, Дѣ́во Чи́стая, да спасе́нъ бу́ду.  

Цвѣтоно́сную простри́, Влады́чице, ру́ку Твою́, и оживе́тъ вертогра́дъ Тво́й, и 

ни́щіи обря́щутъ хлѣ́бы своя́, и убо́зіи ри́зы своя́, и вси́ восхва́лятъ и́мя Твое́, я́ко 

вои́стинну неизрече́нна е́сть ми́лость Твоя́.  

Егда́ восхо́щеши, никто́же сокруши́тъ ны́, я́ко вели́кое дерзнове́ніе обрѣла́ еси́ у 

Христа́ Бо́га, Сы́на Твоего́, и, сіе́ зря́ще, вопіе́мъ Ти́, Влады́чице, да сохрани́ши 

Ца́рство Правосла́вное и ны́ подъ кро́вомъ Твои́мъ.  

Правосла́вніи христіа́ны, подъ Твою́ ми́лость дне́сь притека́емъ и, явле́ніе чест-

ны́я ико́ны Твоея́ свѣ́тло пра́зднующе, си́це глаго́лемъ Тебѣ:́ простира́еши и на́мъ, 

Благода́тная, необори́мую ри́зу Свою́.  

Разумѣ́йте, непокори́віи язы́цы, и не хвали́теся о мы́шцѣ свое́й, зане́ еди́нъ е́сть 

гра́дъ несокруши́мъ, и сія́ Твоя́, Приснодѣ́во Влады́чице, Держа́ва и Ца́рство, е́же и 

стои́тъ до сконча́нія вѣ́ка.  

Азъ, егда́ и во у́зѣхъ, но Тобо́ю, Отрокови́це Чи́стая, вы́ну свобо́дь е́смь, и не въ 

стра́хъ ми́ умале́ніе мое́ е́сть, но я́ко зла́ту — горни́ло и о́гнь, сіе́ бо разумѣ́я, сла́влю 

у́зы моя́ и велича́ю Тя́, Непоро́чную Дѣ́ву. 

Ин. 

Ирмос: Услы́ша проро́к прише́ствие Твое́, Го́споди, / и убоя́ся, / я́ко хо́щеши от 

Де́вы роди́тися / и челове́ком яви́тися, и глаго́лаше: / услы́шах слух Твой и убоя́хся; / 

сла́ва си́ле Твое́й, Го́споди. 

[Царь возопи:] Еще единою помилуй люди Твоя, Госпоже,/ да спасутся,/ яко 

хощеши всем спастися/ и в разум истины приити,/ якоже и Сын Твой и Бог наш, 

Емуже поем:/ слава силе Твоей, Господи. 

[Богородица рече:] Полную чашу горести уготова народу Господь,/ да испиют,/ 

тебе же, любимиче Мой царственный,/ дает чашу сладкую и глаголет:/ вниди в ра-

дость Мою со святыми пети:/ слава силе Твоей, Господи. 

[Царь возопи:] О, Владычице моя Всеблагая Госпоже,/ послушай мя:/ умоли 

Сына Твоего не презрети гласа раба Своего:/ да испию аз горькую чашу/ вместо 

народа моего, еже пети ему:/ слава силе Твоей, Господи. 

[Богородица рече:] Тая чаша зело горька есть, Государю,/ претерпиши ли?/ 

Воспомяни чашу Сына Моего:/ бысть бо пот Его яко капли крове./ Но аще хощеши, 

приобщишися чаши Его, поя:/ слава силе Твоей, Господи. 

Пѣ́снь 5. 
Ирмо́съ: Ужасо́шася вся́ческая о Боже́ственнѣй сла́вѣ Твое́й: Ты́ бо, неискусо-

бра́чная Дѣ́во, имѣ́ла еси́ во утро́бѣ надъ всѣ́ми Бо́га, и родила́ еси́ Безлѣ́тнаго 

Сы́на, всѣ́мъ, воспѣва́ющимъ Тя́, ми́ръ подава́ющая.  

Водворя́етъ ны́ змíй во юдо́ль пла́ча и ча́яній злы́хъ. Не мо́жемъ у́бо терпѣт́и 

ско́рби своя́, но Ты́, Богороди́тельнице, простира́еши на́мъ покро́въ Сво́й, и спасе́ни 

бу́демъ отъ зо́лъ.  

Отрокови́це Дѣ́во, спасла́ еси́ на́съ отъ рабо́ты вра́жія, и тѣ́мъ красно́ написа́ся 

и́мя Твое́: Цари́ца мíрови Ты́ еси́, и Держа́ва Твоя́ да́же до послѣд́няго дне́.  

Свѣ́та непристу́пна Ма́ти Ты́ еси́, и всу́е дне́сь подви́жися тма́ супроти́вная, ни-

кто́ же возмо́жетъ на ны́, я́ко съ на́ми Влады́чица на́ша, и сла́ва Твоя́ несконча́ема 

е́сть.  

Лю́діе Бо́жіи, дру́зи моя́, увѣ́руйте во Христа́, Бо́га на́шего, и въ преди́вно Его́ 

Ро́ждшую, храня́ще у́бо за́повѣди Бо́га Вы́шняго и обря́щете душа́мъ ва́шимъ ми́ръ и 

ве́лію ми́лость.  

Ангели, и тíи просла́виша Тя́, Влады́чицу вся́ческихъ и па́че не́ба Превозне-

се́нную, пою́тъ бо Христу́, Сы́ну Твоему́: искупи́лъ еси́ лю́ди Твоя́, и въ человѣ́цѣхъ 

благоволе́ніе.  

Вели́чіе Твое́ кто́ исповѣ́сть, Богоро́дице, я́ко па́че смы́сла родила́ еси́ Бо́га 

Сло́ва, и не мо́жетъ язы́къ человѣ́чь досто́йно Тя́ пѣ́ти, но пріими́ ми́лостивно мо-

ли́тву на́шу и сохрани́ раба́ Твоего́, Правосла́внаго Царя́ на́шего. 

Ин. 

Ирмос: От но́щи у́тренююща, Человеколю́бче, / просвети́, молю́ся, / и наста́ви и 

мене́ на повеле́ния Твоя́, / и научи́ мя, Спа́се, твори́ти во́лю Твою́. 

[Царь возопи:] Рекши ми сия человеколюбне,/ укрепи, молюся,/ и помози ми 

испити чашу горьку народа моего,/ и научи мя, Дево, творити волю Твою. 

[Богородица рече:] Елика аще просиши даст ти Человеколюбец,/ яко угоден еси 

Ему,/ и наставит тя на повеления Своя,/ и научит тя, Царю, творити волю Свою. 

[Царь возопи:] Богородительнице Человеколюбивая,/ несть тоя жертвы,/ юже 

не принесл бых за спасение России:/ да совершится воля Сына Твоего. 

[Богородица рече:] Нощь сия соделается тебе, Боголюбче,/ яко Гефсиманий-

ская,/ прискорбна будет душа твоя до смерти,/ но всеми оставлен твори волю Сына 

Моего. 

[Царь возопи:] Аще о спасении России потребна есть жертва,/ аз буду оною,/ 

буди милость Божия на рабе Твоем,/ да разумею, Чистая, и творю волю Его. 

Пѣ́снь 6. 
Ирмо́съ: Боже́ственное сіе́ и всечестно́е соверша́юще пра́зднество, богому́дріи, 

Богома́тере, пріиди́те, рука́ми воспле́щимъ, отъ Нея́ ро́ждшагося Бо́га сла́вимъ.  

Но́щь, и мра́къ, и во́ды прерѣка́нія лю́тѣ истязу́ютъ зе́млю Твою́, се́ у́бо преще́ніе 

Бо́жіе и гнѣ́въ Того́ е́сть, но мо́лимъ Тя́, Пречи́стая, мо́лимъ и глаго́лемъ: а́ще 

хо́шеши — мо́жеши, и вѣ́мы, я́ко умоли́тъ Отрокови́ца за Держа́ву Свою́.  

Уязви́хомся отъ змíя, лю́ди Твоя́, и, я́ко изъ а́дова чре́ва, вопіе́мъ Ти́, Благода́тная 

Дѣ́во: не на́мъ, но ра́ди отъ Тебе́ избра́нныхъ и а́нгельское житіе́ возлюби́вшихъ, 

спаси́, Богоро́дице, Пома́занника Бо́жія и вся́ правосла́вныя.  

Юзники окова́нныя, что́, о Цари́це, безъ Тебе́ возмо́жемъ и ка́ко отъ грѣх́ъ 

свои́хъ упасе́мся? Но Ты́, я́ко Блага́я, утверди́ въ на́съ святы́ню Свою́ и не отве́ржи 

моля́щихся Ти́.  

Затми́ся со́лнце мое́ и ду́хъ мо́й изы́де въ непотре́біе земли́, но тѣм́же и 

вознепщева́хъ о свѣт́ѣ Со́лнца Пра́вды и смири́хъ горды́ню мою́, Тебѣ́ взыва́ю, Дѣ́во 

Чи́стая, да спасе́ши раба́ Твоего́.  

Единому́дренни да пребу́демъ, лю́діе, и да возра́дуемся о ра́нахъ, и́же отъ Со-

тво́ршаго су́ть, я́ко, наказу́я, наказа́ ны́ Госпо́дь, не сме́рти у́бо предаде́ и научи́ ра-

зумѣ́ти во́лю Свою́.  

Ме́ртвіи возста́нутъ, и изве́ржетъ земля́ ко́сти своя́, зане́ всѣ́хъ совоскреси́тъ 

на́съ истоща́ніе Претерпѣ́вый, и Се́й е́сть Ца́рь мíрови, и Ма́терь Его́ — Влады́чица 

на́ша.  

Ин. 

Ирмос: Возопи́х всем се́рдцем мои́м / к ще́дрому Бо́гу, / и услы́ша мя от а́да пре-

испо́дняго, / и возведе́ от тли живо́т мой. 

[Богородица рече:] Жертва твоя, святый Царю,/ приятна есть Богу/ боле всех 

всесожжений и жертв,/ зане положи за люди живот свой. 

[Царь возопи:] Еже страдати за люди моя/ угодно есть Богу,/ отступити воли 

Его не имам,/ понеже Той есть Живот мой. 

[Богородица рече:] Реку ти: Крест есть слава/ Христа Бога,/ темже и христу Его 

должно/ за люди своя полагати живот свой. 

[Царь возопи:] Твоих глагол да разумею силу,/ Всещедрая Мати,/ како будет, 

еже рекла еси, молю Тя,/ како страданием увенчаю живот мой? 

[Богородица рече:] Веселящися провещаю ти,/ Боговенчанне,/ се уже третие 

увязение твое,/ обрел бо еси благодать в животе твоем. 

Конда́къ иконѣ, гла́съ 8: 
Взбра́нной Воево́дѣ побѣди́тельныя пѣс́ни прино́симъ, я́ко дарова́ся на́мъ Дер-

жа́ва Твоя́, и ничесо́же устраши́мся, не отъ мíра бо спасе́ніе на́ше, но Превозне-

се́нныя Влады́чицы милосе́рдіемъ огражда́емся и тому́ дне́сь ра́дуемся, я́ко пріи́де 

Засту́пница на стра́жу земли́ Своея́.  

Икосъ: 
Зря́ще ико́ну Твою́: во о́блацѣхъ — Бо́га и Отца́ и на ру́цѣхъ Твои́хъ — Христа́ 

Бо́га, Сы́на Твоего́ и Спа́са мíрови, покланя́емся ко хра́му Твоему́ и, лобыза́юще 

честнѣи́ но́зѣ Твои́, взыва́емъ Ти́ си́це: вои́стинну дарова́ся на́мъ спасе́ніе ве́ліе, и 

наде́жда на́ша вы́ну предъ на́ми, я́ко пріи́де Влады́чица на стра́жу земли́ Своея́. 

Синаксарь. 

Во 2-й день месяца Марта, совершаем память святаго великомученика и страсто-

терпца Боговенчаннаго Царя Николая, егда предаде державу царства в руце Пресвя-

тей Богородице. В сей же день воспоминаем явление чудотворныя Ея иконы «Дер-

жавныя» в селе Коломенстем, близ града Москвы. 

Стихи на отречение: Царь днесь царство дольнее вольне оставляет, да горнее 

приобрящет. И богатый ныне истощавается, да России нищету восполнит. 

Стихи на явление: Державный царства державу Царице предает, да ю сохранит. 

Державная ныне образ Державный являет, имже державу царства держи́т. 

В сий день память творим вольнаго отрешения от царства Благочестиваго Царя 

Николая Александровича. Во дни великия брани, Царству Российскому ратующу 

противу злочестивых немец и цесарцев, такоже и безбожных турков, и уже к победе 

приближшуся, фармазони и прочии слузи атихристовы, видяще яко ничесоже успе-

вают, сотвориша ков, и улучивше удобное время, подустиша народы стольнаго гра-

да Петрова учинити бунт противу Помазанника Божия, якобы предающа Россию 

врагом немцем. Онии сковницы составиша глаголемое временное правительство и 

совещаша купно с изменники воеводы, да Царя лестию от престола отрешат. Благо-

честивый же Царь бысть в дни оны близ рати, у града Пскова, и уведев яко учинися 

смута, посла верныя вои своя да усмирят крамольники. Обаче обстоящии Царя вое-

воды присташа к мятежником, и не оставиша верным исполнити повеленная Царем. 

Паче же предающии Царя оградиша его от верноподанных и начаша нудити отре-

щися царства, лукавне глаголюще, яко потребно есть сие спасения России деля, ибо 

ведяху любовь царскую ко Отечеству и словеса его, яко за спасение России он не 

токмо царство, но и жизнь свою готов отдати. Царь же ведая проречения святых и 

богоносных отец о себе и России, от благочестивых ему преданная, такожде разумея 

яко не леть убо Царю творити свое царское служение, аще подручнии его не хощут 

сослужити ему, глаголет предателем: такова есть воля Божия, и следствие моего 

благоволения. И вольне оставляет царство брату своему Великому князю Михаилу 

Александровичу. Обаче той убоявся прияти престол царский во дни смуты, остави 

сия усмотрению народному. Отрекошася же праведнаго Царя Николая мало не вси 

сродницы, князие и дворяне, военачальницы и боляре, таже и священноначалие, 

благослове́сив в церквах оставити прошения о Царех, и молити о временном прави-

тельстве аки благовернем, и сим усугубиша отложение русскаго народа от Помазан-

ника Божия. По пятию же дню Царь со царицею яти быша под стражу, и тако нача́ 

праведный Царь Николай восхождение на Голгофу свою, и с ним вся Россия, якоже 

речет преподобный: судьба Царя судьба России есть. Многи же скорби и поругания 

претерпе Царь в заключении, и по единем лете бысть с царицею и чады и верными 

слуги изуверне умучен в дому Ипатиевем и предан всесожжению сынми богоубийц, 

сиречь иудеями, мневшими тем погубити удерживающаго Помазанника Божия, и 

привести мир к чаемому ими антихристу, обаче Сама Царица Небесная разори совет 

онех. Ибо в той же день, егда остави святый Царь Николай царство, смотрительне 

обретеся икона Пресвятыя Богородицы, именуемая «Державная», зане Царица 

Небесная бысть писана на сей иконе яко Царица земная со скиптром и державою. 

Сие явление бе в знамение приятия Царицею Небесною от Благочестиваго Царя 

власти царския над народом русским, отвергшим Помазанника Божия, и в сохране-

ние державы Царства Российскаго до времене, в еже благословит Господь венец 

благости Своея людем русским и возставит Царство Православное. Тем Пречистая 

Богоматерь зрящи скорбь вернаго раба Своего страстотерпца Царя Николая, моляща 

Ю о спасении Святыя Руси, благоволи прияти скиптр и державу Царства Российска-

го в пречистеи руце Свои и явити народу русскому образ Свой Державный во дни 

новыя смуты, знаменующи сим яко не оставлена бысть Россия вконец, но по мнозех 

скорбех спасена будет.  

Сице Благочестивый Царь Николай христоподражательне принесеся в жертву за 

искупление грехов людей русских, испросив себе у Господа испити горькую, угото-

ванную народу его, вместо чаши сладкия, уготованныя ему Господем праведныя 

жизни ради, якоже поведа сия святитель Макарий Московский о виденном им в со-

нии. Сия нощь бысть страстотерпцу Царю аки Гефсиманская, в нюже предаде себе 

по всему воли Божией и взем крест свой последова Господу Иисусу Христу на Го-

логофу. 

Молитвами Пренепорочныя Матере Твоея, Державныя Владычицы земли Рус-

ския, святаго великомученика Боговенчаннаго Царя Николая и всех русских святых, 

Господи Иисусе Христе Сыне Божий, спаси землю Русскую, воскреси Царство Свя-

торусское, и нас помилуй. Аминь. 

Пѣ́снь 7. 
Ирмо́съ: Не послужи́ша тва́ри богому́дріи, па́че Созда́вшаго, но, о́гненное пре-

ще́ніе му́жески попра́вше, ра́довахуся, пою́ще: препѣ́тый отце́въ Госпо́дь и Бо́гъ, 

благослове́нъ еси́.  

Ликовству́йте, вѣ́рныхъ собо́ри, и по́йте Царе́ви, Иже на го́рнихъ сѣдя́щу, я́ко 

благослове́нъ и ди́венъ е́сть Бо́гъ на́шъ, Ве́лій Ревни́тель, и стра́шенъ Го́рній Сіо́нъ и 

просла́вленъ во вѣ́ки.  

Юдолію пла́ча земля́ показа́ся Твоя́, о́гнь паля́щь пріи́де и объя́тъ ю́, но не ры-

да́йте, бра́тіе, и́бо, я́ко купина́ неопали́ма, хра́мъ отъ Сіо́на и просла́вленъ во вѣ́ки.  

Имамы Тя́, Росода́тельницу, и николи́же устраши́мся вѣт́ровъ, отъ пусты́нь воз-

двиза́емыхъ, Тя́ бо, Пречи́стую, мо́лимъ и та́ко зове́мъ Ти́: оживи́ вертогра́дъ Тво́й, и 

бу́детъ просла́вленъ во вѣ́ки.  

Сло́во ле́стче положи́ша на мнѣ́ врази́ мои́, и сокруша́етъ мя́ ро́гъ непокори́выхъ. 

Дру́зи мои́, и тíи оста́виша мя́; но не оста́ви мене́ и Ты́, Влады́чице, и спаси́ мя́, я́ко 

Ма́ти Бо́га моего́ Ты́ еси́, и хра́мъ Тво́й просла́вленъ во вѣќи.  

Обручи́ насъ, о Приснодѣ́во, святы́нѣ Свое́й, и не убои́мся отъ те́мъ вра́гъ 

на́шихъ, лю́тѣ напа́дшихъ на насъ, и та́ко возопіе́мъ Ти́: Іерусали́ме, Іерусали́ме, 

святы́й еси́ гра́дъ и просла́вленъ во вѣ́ки.  

Херуви́ми, и серафи́ми, и вси́ небе́сніи во́и пою́тъ Тя́, Преблагослове́нную, и, 

вопію́ще, глаго́лютъ: нѣ́сть хра́мъ ины́й, ра́звѣ Тебе́, и се́й препросла́вленъ во вѣ́ки. 

Ин. 

Ирмос: Согреши́хом, беззако́нновахом, / непра́вдовахом пред Тобо́ю, / ниже́ со-

блюдо́хом, ниже́ сотвори́хом, / я́коже запове́дал еси́ нам, / но не преда́ждь нас до 

конца́, / отце́в Бо́же. 

[Царь возопи:] Аз словес Твоих не могу разумети:/ венчанный на царство То-

бою,/ како постражду за люди?/ Державный в искупителех обретеся никогдаже,/ 

разве Сына Твоего,/ отцев Бога. 

[Богородица рече:] Знамение сие дивно есть,/ обаче якоже Христос принесеся о 

людех,/ тако подобает и тебе пожрену быти,/ образ бо еси Царя Небеснаго,/ вслед-

ствуй Тому до конца,/ отцев Богу. 

[Царь возопи:] Аще благая приях от руки Господни,/ злых ли не стерплю кто-

му?/ Но печален есмь о державе Царства,/ сын бо мой мал есть и боляй,/ в руку ли 

брата предам ю,/ Мати отцев Бога? 

[Богородица рече:] Российскаго Царства державу/ не имать прияти брат твой,/ 

зане несносен крест царский ему,/ Аз бо сама восприму державу сию,/ и сохраню ю 

до времене положенна/ отцев Богом. 

Пѣ́снь 8. 
Ирмо́съ: Отроки благочести́выя въ пещи́ Рождество́ Богоро́дичо спасло́ е́сть, 

тогда́ у́бо образу́емое, ны́нѣ же дѣ́йствуемое, вселе́нную всю́ воздвиза́етъ пѣ́ти 

Тебѣ́: Го́спода по́йте, дѣла́, и превозноси́те Его́ во вся́ вѣ́ки.  

Рыда́ніе мое́ пріими́, Влады́чице моя́, и угаси́ о́гнь, е́же отъ супоста́тъ разжже́нъ 

е́сть, да позна́ю Бо́га моего́ и со тща́ніемъ воскли́кну Ему́: по́йте и превозноси́те Его́ 

во вѣ́ки.  

Алчущь е́смь, и взыва́ю Ти́, Влады́чице, и молю́ Тя́, да не истлѣ́ніе бу́детъ ми́ въ 

че́сть, но ми́лость Твоя́, та́ко о не́й возглаго́лю: благослови́те, вся́ дѣла́ Госпо́дня, 

Го́спода, по́йте и превозноси́те во вѣ́ки.  

Непрестаю́щу горды́ню отжени́ отъ мене́, Благода́тная, и угаси́ о́гнь я́звы моея́, и, 

не я́ко ды́мъ, но я́ко благоуха́ніе Го́сподеви, воспою́ бра́тіемъ мои́мъ: о́троцы, благо-

слови́те, свяще́нницы, по́йте, лю́діе, превозноси́те Го́спода во вѣ́ки.  

Изъ пещи́ разжже́нія моего́, я́ко изъ а́дова пла́мени, вопію́ Ти́: о Влады́чице 

Дѣ́во, окропи́ мя́ росо́ю сле́зъ Твои́хъ, у Креста́ Сы́на Твоего́ излія́нныхъ, и воск-

ли́кну, взыва́я: благослови́те Ма́терь Бо́га Вы́шняго, Го́спода по́йте и превозноси́те 

во вѣ́ки.  

Любомра́чное о́ко мое́ просвѣти́ свѣт́омъ смиренному́дрія Твоего́, и позна́ю 

во́лю Сотвори́вшаго мя́, и не отъ мудрова́нія моего́, но се́рдцемъ мои́мъ воскли́кну о 

Не́мъ: Его́ по́йте и превозноси́те во вѣќи.  

Юдуже грѣ́хъ, та́мо и скре́жетъ зубо́мъ, но не премолчи́, Дѣ́во Чи́стая, и да́ждь 

ми́ глаго́лъ разумѣ́нія, да потерплю́ бре́мя мое́ и воскли́кну о Бо́зѣ, Спа́сѣ мое́мъ: 

благослови́те, вся́ дѣла́ Госпо́дня, Го́спода, по́йте и превозноси́те во вѣ́ки. 

Ин. 

Ирмос: Его́же во́инства Небе́сная сла́вят, / и трепе́щут Херуви́ми и Серафи́ми, 

/ вся́ко дыха́ние и тварь, / по́йте, благослови́те и превозноси́те во вся ве́ки. 

[Царь возопи:] Узрю ли спасение России, Благая,/ юже паче всего возлюбих на 

земли,/ да якоже древле ей Бога/ пети, благословити и превозносити во вся веки. 

[Богородица рече:] Скорби велия и многа понести имать,/ понеже согреши боле 

всех язык,/ ты же постраждеши от иудей,/ яко и Сын Мой, превозносимый во вся ве-

ки.  

[Царь возопи:] Аще не веруют люди моя, аз верен пребуду:/ отрещися бо себе 

не могу,/ буди воля Божия,/ Егоже да пою, благословлю и превозношу во вся веки. 

[Богородица рече:] Зрак Мой днесь являю Державный,/ народ же русский спит 

и почивает,/ и се приближишася предающии тя,/ но не тужи, Аз тя не оставлю во вся 

веки. 

[Царь возопи:] Богомати и Царице Небесная,/ удержи силы возстающия на ны,/ 

соблюди народ мой и Твой,/ аз же волею предаюся зань, еже славити Бога во вся ве-

ки.  

На 9-й песни Честнейшую: не поем, но поем припев: Величай душе моя, земли 

Русския Владычицу Державную. Таже ирмос перваго канона. Подобне и 2-й лик 

https://russportal.ru/

припев, и ирмос, и к прочим тропарем канона иконе тойже припев. Аще пост, у 

трипеснца же к тропарем припеваем: Слава Тебе, Боже наш, слава Тебе. К бого-

родичным припеваем припев иконе. 

Пѣ́снь 9. 
Ирмо́съ: Вся́къ земноро́дный да взыгра́ется, Ду́хомъ просвѣща́емь, да торже-

ству́етъ же безпло́тныхъ умо́въ естество́, почита́ющее свяще́нное торжество́ Бо-

гома́тере, и да вопіе́тъ: ра́дуйся, Всеблаже́нная Богоро́дице, Чи́стая Приснодѣ́во.  

Дыха́ніе бу́рное не сокруши́тъ и еди́наго отъ забра́лъ стѣны́ Твоея́. Хра́мъ Тво́й 

утвержде́нъ е́сть и не подви́жится вы́ну, и, тому́ ра́дующеся, пое́мъ Ти́: сла́ва Дер-

жа́вѣ Твое́й.  

Иситинно Ты еси́ Держа́вная Влады́чица земли́ Ру́сскія, храня́щая ски́птры 

Ца́рства Россíйскаго въ пречи́стыхъ ру́цѣхъ Свои́хъ, до́ндеже возврати́ши я́ По-

ма́занному Сы́на Твоего́, сего́ ра́ди пое́мъ Ти: ра́дуйся, Цари́це Небе́сная, Чи́стая 

Приснодѣ́во. 

Та́йная вся́ обнаже́нни показу́ются дне́сь. Свя́тъ е́сть су́дъ Тво́й, о Го́споди, и 

свя́то и́мя Твое́; но ви́ждь, Бо́же, я́ко среди́ бра́тіи мои́хъ Ма́терь Твоя́, и преложи́ 

гнѣ́въ Тво́й.  

Всеору́жіемъ вѣ́ры опоя́ши мене́, Благода́тная, и смиренному́дріемъ укрѣпи́ дес-

ни́цу мою́, да, я́ко стра́жъ, пребу́ду, воспѣва́я и́мя Твое́, и, а́ще помо́жеши ми́, не по-

дви́жуся да́же до сме́рти.  

Огнезра́чный же́злъ Тво́й, я́ко пла́мень чи́стъ, и си́мъ веде́ши, Путево-

ди́тельнице, лю́ди Твоя́, да соблюду́тся отъ бѣд́ъ христіа́ны, и въ еди́но Ца́рство 

Правосла́вное сочета́ются.  

Ярость а́дова и та́ не возмо́жетъ на ны́, зане́ свя́тъ е́сть хра́мъ Тво́й и о се́мени 

Твое́мъ кля́тся Дави́дъ, непрестаю́ща хвала́ Твоя́ и Держа́ва Твоя́ до сконча́нія вѣ́ка. 

Ин. 

Ирмос: Безсе́меннаго зача́тия рождество́ несказа́нное, / Ма́тере безму́жныя 

Нетле́нен Плод, / Бо́жие бо рожде́ние обновля́ет естества́. / Те́мже Тя, вси ро́ди, / 

я́ко Богоневе́стную Ма́терь, / правосла́вно велича́ем. 

Припев: Величай душе моя, во царех великаго страстотерпца. 

Утишити отечество хощем, глаголют мятежницы,/ отрецыся, Царю, от престола,/ 

да спасена будет Россия и добро ей будет./ Но не о благе ея пекостеся иуды, обаче 

весте,/ яко Царь сам ся приносит,/ егоже величаем. 

Припев: Днесь кроткий и смиренный Царь, предается в руки грешник за спасе-

ние России. 

Державнаго обыдоша изменницы льстивии:/ целованием ли предаете Царя ваше-

го?/ Яко на разбойника изыдосте яти его./ По вся дни сущу ему с вами, не простро-

сте руки нань:/ но се есть ваша година/ и область темная. 

Припев: Днесь Боголюбивый Царь, христоподражательне злостраждет за людей 

своих. 

Услышите вернии люди мои, рече Царь:/ вонзите ножи ваша в ножницы своя,/ 

чашу, юже даде ми Христос не имам ли пити ея?/ Такова убо воля Божия,/ и след-

ствие моего изволения/ отдати живот мой за Россию. 

Припев: Днесь державный страстотерпец, предначинает восходити на Голгофу 

Русскую. 

Еже умрети за подданныя царево есть,/ глаголет Златоустый учитель,/ добрый бо 

царь полагает душу свою за люди своя./ Истинно, святе Николае,/ добрый Царь был 

еси людем русским,/ сего ради тя величаем. 

Припев: Днесь Дева прия державу Царства от руку великомученика Царя. 

Богородичен: Юже явила еси икону, Владычице Державная,/ в знамение прия-

тия в пречистеи руце Свои/ царския власти державы Российския,/ с любовию вернии 

лобызаем,/ и Тебе, Царице Небесная,/ православно величаем. 

Светилен Царю: 

Воистинну сия нощь бысть тебе, Царю, якоже Гефсиманская, отселе же вступил 

еси на Голгофу свою, и с тобою, по реченному пророки новыми, вся Россия, но мо-

ли, да просветит нас Господь утром воскресения. [Дважды]. 

Слава, и ныне, иконе Державней: 

Ублажа́тъ Тя́, Богороди́тельнице, вси́ ро́ди, я́ко смире́ніе Твое́ па́че всѣх́ъ пред-

украси́ся, и увѣнча́ся и́мя Твое́, и просла́ви Тя́ Бо́гъ, я́ко Ма́терь Свою́ и Держа́вную 

Влады́чицу на́шу. 

Ин светилен иконѣ: 

Влады́чице, всѣх́ъ Влады́чица и всѣ́хъ вы́шшая, всѣх́ъ же превосходя́щая 

го́рнихъ во́инствъ, простри́ ру́ку держа́вну и сохрани́ Благовѣр́наго Царя́ на́шего, 

Твоему́ заступле́нію вѣр́ующаго, свяще́нники благослови́, Тебѣ́ священ-

нодѣ́йствующія, мона́хи же прости́, моля́щіяся Тебѣ́, оте́чество на́ше соблюди́, Свя-

та́я Богоро́дице. И ны́нѣ на́съ сподо́би ви́дѣти Небе́сное Ца́рство и ра́йскую две́рь, 

егда́ ся́детъ Судія́ суди́ти вселе́ннѣй во второ́мъ и стра́шномъ Суди́лищѣ, Влады́чице 

а́нгеловъ. 

На хвалитех стихиры иконе Державней 3, глас 5: 

Сѣдя́щаго на херуви́мѣхъ носи́ла еси́ ма́терними объя́тіи, и То́й сотвори́ Держа́ву 

Твою́, и, сему́ ра́дующеся, пое́мъ Ти́: оса́нна, Ма́ти Христа́.  

Приснодѣ́вство Твое́, я́ко сто́лпъ недви́жимъ, и глава́ его́ превы́ше небе́съ, и со-

твори́ Ти́ вели́чіе Си́льный, дне́сь мíрови Влады́чица Ты́ еси́, и пое́мъ Ти́: оса́нна, 

Ма́ти Христа́.  

Небе́сная Цари́це, прія́ла бо еси́ ски́птръ и держа́ву Ца́рства Россíйскаго въ пре-

чи́стѣи ру́цѣ Твои́, да соблю́дши я́, возврати́ши избра́нному Пома́заннику Бо́жію, се-

го́ ча́ющи земля́ Ру́сская пое́тъ Ти́: оса́нна, Ма́ти Христа́. 

И святому Царю 3, глас 2: 

Ныне отлагает Царь Николай венец царский,/ ныне отрицаются святаго Царя 

людие русстии,/ и предают его в руки человек грешник,/ иже узы, страдания и все-

сожжение/ тому со царицею и чады проуготоваша,/ кующе погибель земли Русския. 

Предстоя Царь Николай Божией Матери/ и моляся о Святей Руси, глагола Ей:/ се 

аз полагаю душу мою за чада моя,/ всыновленная ми в венчании царстем,/ приими я 

Богомати в державный покров Твой,/ во спасение земли Русския.  

Казнь египетская найде на землю Русскую/ за отречение от своего Богопомазан-

ника,/ но подвигом жертвенным страстотерпца Царя,/ и предстательством Присно-

девы,/ еще дарует людем Господь время покаяния,/ на востание земли Русския. 

Слава, святому Царю, глас 8: 

Плакася Царь о Святей Руси и рыдаше ея,/ Пречистая же рече ему:/ не плачися, 

Царю, не умре, но спит./ Аще ругаются врази, мняще, яко умре,/ но приидет Сын 

Мой, и изженет вон оных,/ и емлет за руку ея, и возгласит:/ Россие, тебе глаголю, 

востани!/ И возвратится дух ея и воскреснет абие,/ и ужаснутся вси ужасом велиим,/ 

яко востанет Царство Святорусское/ и процветет аки крин небесный. 

https://russportal.ru/

И ныне, иконе Державней, глас 5: 

Вои́стинну Богоро́дица Ты́ еси́, неизрече́нна е́сть сла́ва Твоя́, и того́ ра́ди вели-

ча́емъ Тя́, со херуви́мы и серафи́мы зову́ще: оса́нна, Ма́ти Христа́. 

Или сія, гласъ 8. Подо́бенъ: О, пресла́внаго чудесе́! 

О, пресла́внаго чудесе́! небесе́ и земли́ Цари́ца, отъ свята́го Царя́ му́ченика умо-

ля́емая, до нынѣ́ зе́млю Ру́сскую покрыва́етъ и ли́ка Своего́ изображе́ніемъ 

ми́лостивно обогаща́етъ. О, Влады́чице Держа́вная! не преста́ни и на бу́дущее вре́мя 

во утвержде́ніе на Руси́ Ца́рства Правосла́внаго ми́лости и чудеса́ излива́ти до вѣ́ка. 

Ами́нь. 

Аще поется Триодь, поем на стиховне самогласен дне, дважды, и мученичен. 

Слава, Царю, глас 6: Странны быхом: [зри стихиру по 50-м псалме]. 

И ныне, иконе Державней. 

Аще ли суббота, на стиховне не поем, но поем славословие великое. 

 

НА ЛИТУРГІИ, 

Блаженна от канона иконе Державней, песнь 3-я на 4, и святому Царю, осо-

быя на 4, глас 4: 

Блажени есте, егда поносят вам, и изженут, и рекут всяк зол глагол на вы, лжуще 

Мене ради. 

Блажен еси Царю Николае,/ яко Христа ради многа поношения,/ лишения и зло-

словия претерпел еси,/ последи же и царства отрешение,/ заточение и смерть нужд-

ную,/ подобяся Владыце Христу/ во спасение людей своих.  

Радуйтеся и веселитеся, яко мзда ваша многа на Небесех.  

Радуешися же ныне и весилишися/ со Христом на Небесех/ яко раб благий и 

верный Господа своего,/ царство земное Его ради оставивый,/ и вечное царствова-

ние от Него приемый,/ молися о спасение людей своих. 

Слава, троичен: Славу вознесем Отцу и Сыну и Святому Духу,/ даровавшему 

России таковаго ходатая,/ праведнаго Царя Николая,/ христолюбиваго житием и 

христоподобнаго,/ положившаго душу свою/ за спасение людей своих. 

И ныне, богородичен: О Державная Владычице земли Русския,/ хранящая дер-

жаву Царства,/ преданную Тебе на соблюдение/ любезным Ти Царем Николаем,/ 

умоли Сына Твоего возставити Царство Святорусское/ во спасение людей Своих.  

Прокимен, Апостол, аллилуия и Евангелие, причастен прежде Богородице: 

Проки́менъ, гла́съ 3, пѣ́снь Богоро́дицы: Вели́читъ душа́ Моя́ Го́спода,* и воз-

ра́довася ду́хъ Мо́й о Бо́зѣ, Спа́сѣ Мое́мъ. Сти́хъ: Яко призрѣ́ на смире́ніе рабы́ 

Своея́, се́ бо отны́нѣ ублажа́тъ Мя́ вси́ ро́ди. Апо́столъ къ Филипписíемъ, зача́ло 

240. Аллилу́ія, гла́съ 8: Слы́ши, Дщи́, и ви́ждь, и приклони́ у́хо Твое́. Сти́хъ: Лицу́ 

Твоему́ помо́лятся бога́тіи лю́дстіи. Ева́нгеліе отъ Луки́, зача́ло 54. Прича́стенъ: 

Ча́шу спасе́нія пріиму́, и и́мя Госпо́дне призову́. 

Таже Царю: Прокимен, глас 7: Кня́зи людстии собра́шася вку́пе, / на Го́спода и 

на Христа́ Его́. Стих: Вску́ю шата́шася язы́цы, и лю́дие поучи́шася тще́тным? Апо-

стол, к Филипписием, зачало 240 (2:5-16), един обою. Аллилуия, глас 2: 

Го́споди, спаси́ царя́ и услы́ши ны, во́ньже а́ще день призове́м Тя. Стих: Услы́шит 

тя Госпо́дь в день печа́ли, защи́тит тя и́мя Бо́га Иа́ковля. Евангелие от Луки, зача-

ло 109 (22:39-62). Причастен: В память вечную будет праведник, от слуха зла не 

убоится.  

Аще день постен совершаем Преждеосвященную: в тойже день на вечерни, 

по обычней кафизме, на Господи воззвах, ставим стихов 10. И поем Триоди са-

могласен дне, дважды, и мученичен, и подобны 3. И святаго Царя 4 [зри стихи-

ры на литии]. Слава, Царю, глас 8. И ныне, иконе Державней. 

Вход со Евангелием. Прокимен дне и чтения Триоди. Посем Да испра́вится 

моли́тва моя́: И абие Апостол и Евангелие Богородице и святому Царю. И про-

чее Божественныя Литургии преждеосвященных.  

 

Зри: Начинается со вторника сырныя седмицы и восходит до понедельника 

5-я недели поста. 

Зри: Подоба́ет ведати, я́ко аще случи́тся память святаго Царя в неде́лю сы-

ропу́стную: 

На ма́лой вече́рни в суббо́ту стихи́ры воскресны 4, и богоро́дичен гла́са. На 

стихо́вне стихи́ра воскре́сна еди́на, и иконе Державней стихо́вна. По Ны́не от-

пуща́еши: тропа́рь воскре́сен. Сла́ва, и ны́не, иконе Державней. Ектения ма́лая, 

и отпуст. 

На велицей вече́рни, на Го́споди, воззва́х: стихи́ры воскре́сны 3, и Трио́ди 3, 

и Царя 4. Сла́ва, Трио́ди: И ны́не, богоро́дичен 1-й гла́са. На ли́тии стихи́ра 

хра́ма и Трио́ди хвалитны, два стиха́: 1-й стих, глас 5: Увы́ мне, Ада́м рыда́нием 

возопи́: 2-й, глас то́йже: По́прище доброде́телей отверзеся. Таже Царя со слав-

ным. И ны́не, Трио́ди, пи́сан на ли́тии славник. На стихо́вне стихи́ры вос-

кре́сны. Сла́ва, Царя. И ны́не, Трио́ди. На благослове́нии хле́бов тропа́рь иконе 

Державней два́жды, и Царя еди́ножды, и чте́ние. 

На у́трени, на Бог Госпо́дь: тропа́рь воскре́сен, два́жды. Сла́ва, Царя. И 

ны́не, иконе Державней. По кафи́змах седальны воскре́сны с богоро́дичны их и 

чте́ние во Ева́нгелии толко́вом. Таже Хвали́те И́мя Госпо́дне: и Исповедайтеся 

Господеви: Глаго́лем же и 3-й псало́м: На ре́ках Вавило́нских: со аллилуиею. Та-

же пое́м величание и псало́м избранный Царя. И седальны о́ба, по еди́ножды. 

Сла́ва, по полиелеи седа́лен. И ны́не, иконе Державней, и чте́ние Царя. Сте-

пе́нна, и проки́мен гла́са. Вся́кое дыха́ние: Ева́нгелие воскре́сно. Воскресе́ние 

Христо́во: Кано́н воскре́сен со ирмосо́м на 4, и Богоро́дицы на 2, и Трио́ди на 4, 

и Царя на 4. Катава́сия Трио́ди. По 3-й пе́сни конда́к Царя, и и́кос, и седа́лен 

его́, два́жды. Сла́ва, и ны́не, Трио́ди. И чте́ние иконе Державней. По 6-й пе́сни 

конда́к Трио́ди, и и́кос, и синаксарий. На 9-й пе́сни пое́м Честне́йшую: Свети́лен 

воскре́сен. Сла́ва, Царя. И ны́не, Трио́ди. На хвалитех стихи́ры воскре́сны, 4, и 

Царя со сла́вным 4, с припе́вы его́: Яко царь уповает на Господа, и милостию 

Вышняго не подвижится. И: Господи, силою Твоею возвеселится царь, и о спасении 

Твоем возрадуется зело. И по стихи́рах святаго глаго́лем: Воскре́сни, Го́споди 

Бо́же мой: И пое́м стихи́ру самогласну Трио́ди, глас 6: Ада́м из ра́я: Сла́ва, глас 

то́йже: Приспе вре́мя: И ны́не: Преблагослове́нна еси́: Славосло́вие вели́кое. По 

Трисвятом тропа́рь воскре́сен, ектении и отпуст. И исхождение обы́чное в 

притво́р. Сла́ва, и ны́не, стихи́ра ева́нгельская и час 1-й. 

На часех тропа́рь воскре́сен. Сла́ва, Царя. И ны́не, богоро́дичен часо́в. По 

О́тче наш: конда́к Трио́ди и Царя, пременяюще, глаго́лем. 

На Литурги́и: блаже́нны гла́са на 4, и Трио́ди песнь 3-я на 4, и Царя на 4. По 

вхо́де тропа́рь воскре́сен, иконе Державней и Царя. Кондак иконе Державней. 

Сла́ва, конда́к Царя. И ны́не, Трио́ди. Проки́мен, Апо́стол, Ева́нгелие и при-

ча́стен пре́жде дне, Богородицы и Царя. 

 

А́ще ли случи́тся память святаго Царя во вто́рник сы́рныя неде́ли: 

В ве́чер глаго́лется кафи́зма рядова́я. На Господи, воззва́х: стихи́ры иконе 

Державней на 4, и Царя на 4. Сла́ва, Царя. И ны́не, иконе Державней. Про-

ки́мен дне и паремии Богородицы и Царя. На стихо́вне Трио́ди самогласен дне 

два́жды, и мученичен. Сла́ва, Царя. И ны́не, иконе Державней. Тропа́рь Царя. 

Сла́ва, и ны́не, иконе Державней, и ектения. 

На у́трени, на Бог Госпо́дь: тропа́рь иконе Державней, два́жды. Сла́ва, Царя. 

И ны́не, иконе Державней. И обычныя кафи́змы. По 1-й кафи́зме седа́лен 

Трио́ди и чте́ние дне. По 2-й кафи́зме седальны Царя о́ба. Сла́ва, и ны́не, иконе 

Державней, и чте́ние. Полиелей и седа́лен Царя, два́жды, и иконе Державней, и 

чте́ние Царя. Степе́нна, 1-й антифо́н 4-го гла́са. Проки́мен и Ева́нгелие Богоро-

дице. Таже псало́м 50. Стихи́ра иконе Державней. Кано́н Богоро́дицы со ирмо-

со́м на 8, и Царя на 6. Катава́сия: Помощник и покровитель: А идеже трипеснец, 

и пое́м кано́н Царя со ирмосо́м на 6, и Трио́ди на 8. По 3-й пе́сни конда́к Царя, и 

и́кос. Таже седа́лен Царя, два́жды. Сла́ва, и ны́не, иконе Державней. И чте́ние 

иконе Державней. По 6-й пе́сни конда́к иконе Державней, и и́кос, и проло́г. По 

9-й пе́сни свети́лен Царя два́жды. Сла́ва, и ны́не, иконе Державней. На хвали-

тех стихи́ры иконе Державней на 3 и Царя на 3. Сла́ва, Царя. И ны́не, иконе 

Державней. На стихо́вне Трио́ди самогласен дне два́жды, и мученичен. Сла́ва, 

Царя. И ны́не, иконе Державней. 

И про́чая обы́чная, и отпуст. И час 1-й, тропа́рь иконе Державней. Слава, 

Царя. По трисвятом конда́к иконе Державней. Такожде и на про́чих часех, 

кондак Царя и иконе Державней пременяюще глаголем. 

На Литурги́и: блаже́нны иконе Державней, от канона пе́снь 3-я на 4, и Царя 

на 4. Проки́мен, Апо́стол, аллилу́ия, Ева́нгелие и прича́стен дне, Богородицы и 

Царя. 

 

Аще ли случи́тся память святаго Царя в среду́ сырныя седми́цы, и пое́м 

слу́жбу всю Царя ве́чер и у́тро во вто́рник сырныя неде́ли. 

Аще же в пято́к, и пое́м слу́жбу его́ в четверто́к. 

 

А́ще же память святаго Царя случи́тся в четверто́к сы́рныя неде́ли, тогда́ в 

сре́ду на часе́х по Осла́би, оста́ви: и по покло́нех быва́ет звон во вся, по обы́чаю. 

И а́бие глаго́лем: Прииди́те, поклони́мся: три́жды, и псало́м обы́чный, и ектени́я, 

и стихи́ры, по предпи́санному. По вхо́де проки́мен паремии́ дне и паремия́ 

Трио́ди, и по ней проки́мен: Да упова́ет Изра́иль на Го́спода: Та́же паремии Бого-

родице и Царя. Пото́м Сподо́би, Го́споди: На стихо́вне Трио́ди самогла́сен дне, 

два́жды, и му́ченичен. Сла́ва, Царя. И ны́не, иконе Державней. По Ны́не отпу-

ща́еши: по О́тче наш: тропа́рь Царя. Сла́ва, и ны́не, иконе Державней, и екте-

ния́, и три вели́кия покло́ны. Та́же, Всесвята́я Тро́ице: и Бу́ди имя Госпо́дне: 

три́жды, и псало́м 33. Досто́йно есть: И отпу́ст. И вхо́дим в трапе́зу, и разреша́ем 

на сыр и я́ица. 

Аще ли случи́тся память святаго Царя в суббо́ту сыропу́стную: 

В пято́к вечера́ пое́м, Блаже́н муж: 1-й антифо́н. На Го́споди, воззва́х: сти-

хи́ры Царя 5, и отцев 3. Сла́ва, Царя. И ны́не, богоро́дичен 1-й гла́са. Вход. 

Проки́мен дне, и пареми́я, и по ней проки́мен, глас 6. Да упова́ет Изра́иль на Гос-

пода́. Таже пареми́и Царя. Сподоби, Го́споди, в ве́чер сей: и ектения: Испо́лним 

вече́рнюю моли́тву: На стихо́вне Трио́ди самогласен дне два́жды, и мученичен. 

Таже припе́в: Яко царь уповает на Господа, и милостию Вышняго не подвижится. 

И пое́м стихи́ру Царя славник. Сла́ва, отцев, глас 8: Мона́хов мно́жества: И 

ны́не, иконе Державней. Тропа́рь Царя. Сла́ва, отцев. И ны́не, иконе Держав-

ней, посем ектения: Поми́луй нас, Бо́же: и 3 великия покло́ны. Таже, Всесвята́я 

Тро́ице: и Буди́ и́мя Госпо́дне: три́жды. И псало́м 33: Благословлю́ Господа́: и от-

пуст. И в тра́пезе разреша́ем на сыр и яйца́. 

На повече́рии пое́м кано́н усо́пших в притво́ре, Окто́иха гла́са, или́ иконе 

Державней. По Достойно: и по трисвятом конда́к Царя или иконе Державней. 

Сла́ва, и ны́не, Трио́ди отцев. 

На у́трени на Бог Госпо́дь: тропа́рь Царя два́жды. Сла́ва, отцев. И ны́не, 

иконе Державней. По кафи́змах седа́лен отцев, и богоро́дичен их, и чте́ние от-

цев. Поли́е́лей, и седальны Царя, вси по еди́ножды. Сла́ва, по полиелеи седа́лен. 

И ны́не, иконе Державней. И чте́ние Царя. Степе́нна, 1-й антифо́н 4-го гла́са. 

Проки́мен, Вся́кое дыха́ние: и Ева́нгелие Царя. Псало́м 50. Стихи́ра Царя. Ка-

но́н Царя со ирмосо́м на 6, и отцев на 8. Катава́сия, ирмо́с Трио́ди. Стихосло-

вим же и 2-ю песнь Трио́ди, во псалти́ри же пе́сни той не глаго́лем. По 3-й 

пе́сни конда́к Царя, и и́кос, и седа́лен его́. Сла́ва, отцев. И ны́не, иконе Держав-

ней. И чте́ние иконе Державней. По 6-й пе́сни конда́к отцев, и и́кос, и синакса-

рий. На 9-й песни поем Честне́йшую: По 9-й пе́сни свети́лен Царя. Сла́ва, отцев. 

И ны́не, иконе Державней. На хвалитех стихи́ры Царя 3, и отцев 3. Таже при-

пе́в: Господи, силою Твоею возвеселится царь, и о спасении Твоем возрадуется зе-

ло. И пое́м стихи́ру Царя славник. Сла́ва, отцев. И ны́не, иконе Державней. 

Славосло́вие вели́кое, тропа́рь Царя. Сла́ва, отцев. И ны́не, иконе Державней. 

И исхождение в притво́р, и час 1-й. 

На часех тропа́рь Царя. Сла́ва, отцев. И ны́не, богоро́дичен часо́в. По О́тче 

наш: Конда́к Царя, и отцев, пременяюще, глаго́лем. 

На Литурги́и: блаже́нны отцев, песнь 3-я на 4, и Царя на 4. По вхо́де тро-

па́рь Царя, и отцев. Таже конда́к Царя. Сла́ва, отцев. И ны́не, иконе Держав-

ней. Проки́мен, Апо́стол, аллилу́ия, Ева́нгелие, и прича́стен, пре́жде Царя, и 

пото́м отцев. Ряд же Апо́стол, и Ева́нгелие, чтем под зача́ло. 

 

Аще ли случи́тся память святаго Царя в понеде́льник 1-я неде́ли посто́в: 

Слу́жба вся Царя пое́тся в неде́лю сы́рную. 

Аще ли случи́тся память святаго Царя в кий лю́бо день 1-я неде́ли посто́в: 

И пое́тся слу́жба его́ в неде́лю сыропу́стную или́ в суббо́ту 1-я неде́ли посто́в. 

 

Аще ли случи́тся память святаго Царя в суббо́ту 1-я неде́ли посто́в: 

В пяток ве́чера кафи́зма рядова́я: на Го́споди, воззва́х: стихи́ры на 10: и пое́м 

самогласен дне два́жды, и Царя стихи́ры на 4, и Феодора на 4. Сла́ва, Феодора. 

И ны́не, богоро́дичен 1-й гла́са. Вход. Проки́мен: И чте́ния дне, и Царя 3. И по 

Да испра́вится моли́тва моя́: 3 покло́ны великия, и про́чее преждеосвященных. 

По заамвонной моли́тве, пое́м кано́н святаго Феодора над коливом, я́коже ука-

зася в 40-це на ряду, и отпуст. 

А идеже несть преждеосвященных: Ве́чера на Го́споди, воззва́х: стихи́ры Ца-

ря 3, и Феодора 3. Сла́ва, Феодора. И ны́не, богоро́дичен 1-й гла́са прешедшаго, 

без вхо́да. Проки́мен, и чте́ние дне, и Царя. На стихо́вне Трио́ди самогласен дне 

два́жды, и мученичен. Таже припе́в: Возвесели́тся пра́ведник: и пое́м стихи́ру 

мученика, глас 2: Боже́ственных даро́в: пи́сана в стихи́рах. Сла́ва, Царя. И 

ны́не, иконе Державней. По Ны́не отпущаеши: тропа́рь Царя. Сла́ва, му́ченика. 

И ны́не, иконе Державней, ектении, и 3 покло́ны великия. И пое́м кано́н свята-

го Феодора над коливом и отпуст по обы́чаю. 

Повече́рие пое́м вели́кое, на немже пое́м кано́н усо́пших рядовый или иконе 

Державней. Тропари́ же по 1-м трисвятом глаго́лем обо́их святы́х, а на по-

сле́днем трисвятом конда́к Царя или иконе Державней. 

На у́трени, на Бог Госпо́дь: тропа́рь Царя два́жды. Сла́ва, Феодора. И ны́не, 

иконе Державней. По 1-й кафи́зме седальны Царя о́ба. Сла́ва, и ны́не, иконе 

Державней, и чте́ние Царя. По 2-й кафи́зме седален Феодора. Сла́ва, и ны́не, 

богоро́дичен, и чте́ние Феодора. Полиелей, и седа́лен Царя два́жды. Сла́ва, и 

ны́не, иконе Державней, и чте́ние Царя. Степе́нна, 1-й антифо́н 4-го гла́са. 

Проки́мен, Вся́кое дыха́ние: Ева́нгелие Царя. Псало́м 50. Стихи́ра Царя. Кано́н 

Царя со ирмосо́м на 6, и Феодора о́ба кано́на на 8. Катава́сия: Отве́рзу уста́ моя́: 

Пе́сни же седмую и осмую глаго́лем напреди в пято́к. По 3-й пе́сни конда́к и 

и́кос, и седа́лен Царя. Сла́ва, Феодора. И ны́не, иконе Державней, и чте́ние о 

свято́м Феодоре. По 6-й пе́сни конда́к Феодора, и и́кос. И чтем проло́г и синак-

сарий. По 9-й пе́сни свети́лен Царя. Сла́ва, Феодора. И ны́не, иконе Державней. 

На хвалитех стихи́ры Царя 3 и Феодора, подо́бны 3. Таже, припе́в: Яко царь 

уповает на Господа: и пое́м стихи́ру Царя славник. Сла́ва, Феодора. И ны́не, 

иконе Державней. Славосло́вие вели́кое, тропа́рь Царя. Сла́ва, Феодора. И 

ны́не, иконе Державней. Ектении, и отпуст, и обы́чное исхождение в притво́р, и 

час 1-й. 

На часех тропа́рь Царя. Сла́ва, Феодора. И ны́не, богоро́дичен часо́в. 

Кондаки́ же глаго́лем пременяюще. 

На Литурги́и: блаже́нны Феодора песнь 3-я на 4, и Царя на 4. По вхо́де тро-

па́рь Царя, и Феодора. Таже конда́к Царя. Сла́ва, Феодора. И ны́не, иконе Дер-

жавней. Проки́мен, аллилу́ия, и прича́стен Царя, таже и Феодора. Апо́стол же и 

Ева́нгелие пре́жде суббо́ты, и Феодора под зача́ло. Таже, Царя. 

 

Аще ли случи́тся память святаго Царя в 1-ю неде́лю посто́в: 

И пое́тся слу́жба его́, я́коже ука́зано в неде́лю 3-ю посто́в, кро́ме поклоне́ния 

Креста́, то́чию на лити́и. Сла́ва, Царя, пи́сана на Го́споди, воззва́х: И ны́не, 

Трио́ди. На стихо́вне, Сла́ва, Царя. И ны́не, Трио́ди. На Бог Госпо́дь: тропа́рь 

воскре́сен, два́жды. Сла́ва, Царя. И ны́не: Пречи́стому Твоему́ о́бразу: Катава́сия 

Трио́ди. 

 

Аще ли случи́тся память святаго Царя в понеде́льник 2-я, или́ 3-я, или́ 4-я, 

или́ 5-я неде́ли посто́в: 

В неде́лю ве́чера пое́м Блаже́н муж: 1-й антифо́н. На Го́споди, воззва́х: сти-

хи́ры на 10: Трио́ди дне на 3, иконе Державней 3, и Царя на 4. Сла́ва, Царя. И 

ны́не, иконе Державней. Вход. Проки́мен вели́кий Трио́ди, и чте́ния Богороди-

цы и Царя. Таже, Сподоби, Го́споди, в ве́чер сей: и Испо́лним вече́рнюю: На сти-

хо́вне Трио́ди самогласен дне два́жды, и мученичен. Сла́ва, Царя. И ны́не, 

иконе Державней. И по О́тче наш: тропа́рь Царя. Сла́ва, и ны́не, иконе Держав-

ней, ектения: Поми́луй нас, Бо́же: и покло́ны 3 великия, и отпуст. 

Полунощницу же пое́м по обы́чаю, с кафи́змою и тропари́ обы́чными. По 

Честне́йшую: 3 покло́ны великия. 

На у́трени, на Бог Госпо́дь: тропа́рь иконе Державней, два́жды. Сла́ва, Царя. 

И ны́не, иконе Державней. По 1-й и по 2-й кафи́змах глаго́лем седальны 

Трио́ди, ектени́и же не глаго́лются. И чте́ние во Ефреме. По 3-й кафи́зме гла-

го́лет иере́й ектению малу́ю, и седальны Царя о́ба. Сла́ва, и ны́не, иконе Дер-

жавней, и чте́ние Царя. Полиелей, и седа́лен Царя два́жды. Сла́ва, и ны́не, 

иконе Державней, и чте́ние Царя. Степе́нна, 1-й антифо́н 4-го гла́са. Проки́мен, 

и Ева́нгелие иконе Державней. Таже, псало́м 50. Стихи́ра иконе Державней. 

Кано́н иконе Державней со ирмосо́м на 8. И Царя на 6. Катава́сия: Помощник и 

покровитель: А идеже трипеснец: и пое́м кано́н Царя со ирмосо́м на 6, и три-

песнец на 8. Катава́сия Трио́ди. По 3-й пе́сни конда́к Царя, и и́кос. Седа́лен Ца-

ря дважды. Сла́ва, и ны́не, иконе Державней, и чте́ние иконе Державней. По 6-

й пе́сни конда́к, и и́кос иконе Державней, и проло́г. Свети́лен Царя, два́жды. 

Сла́ва, и ны́не, иконе Державней. На хвалитех стихи́ры иконе Державней на 3 и 

Царя на 3. Сла́ва, Царя. И ны́не, иконе Державней. Таже настоя́тель или́ чтец 

глаго́лет: Сла́ва Тебе́, показа́вшему нам свет. Посем ектения, Испо́лним утрен-

нюю: Таже, на стихо́вне Трио́ди самогласен дне два́жды, и мученичен. Сла́ва, 

Царя. И ны́не, иконе Державней. Посем Бла́го есть: глаго́лем еди́ножды. По 

О́тче наш: тропа́рь Царя. Сла́ва, и ны́не, иконе Державней. Ектения: Поми́луй 

нас, Бо́же: и 3 покло́ны великия, без отпуста, и час 1-й. 

На часех, тропа́рь глаго́лем иконе Державней и Царя, и по трисвятом кон-

да́ки пременяюще. И на коне́ц 3 покло́ны великия. И по поклонех, трисвятаго 

не глаго́лем, но глаго́лем: Христе́, Све́те: и отпуст. Часы́ же тре́тий, шестый и 

девя́тый пое́м с кафи́змами, в подо́бное их вре́мя, со чте́нием. По 9-м ча́се бла-

же́нны глаго́лем поскору без пе́ния. По Ослаби, остави: конда́к хра́ма. Сла́ва, 

Царя. И ны́не, иконе Державней. Посем, Го́споди, поми́луй, 40. Сла́ва, и ны́не, 

Честне́йшую Херуви́м: и 3 покло́ны великия. Таже, мо́литва: Всесвята́я Тро́ице: и 

обы́чный отпуст. И начина́ем вече́рню по обы́чаю. Настоя́тель или́ чтец гла-

го́лет: Приидите, покло́нимся: три́жды. И пое́м вече́рню с поклоны, по чи́ну 

по́стному. По обы́чней кафи́зме, на Го́споди, воззва́х: стихи́ры на 10: Трио́ди са-

могласен дне два́жды, и мученичен, и подо́бны Трио́ди 3, и Царя 4. Сла́ва, Ца-

ря. И ны́не, иконе Державней. Вход со Ева́нгелием. Све́те ти́хий: Проки́мен, и 

чте́ние дне. Да испра́вится моли́тва моя́: и 3 покло́ны великия. Ектени́й малыя не 

глаго́лем. Проки́мен, Апо́стол, аллилу́ия, Ева́нгелие и прича́стен Богородицы и 

Царя. Литурги́я преждеосвященная, по обы́чаю. На отпусте иере́й поми́нает 

пре́жде празднуемаго святаго, пото́м наставшаго. Святаго же, прилучившагося 

на ря́ду, кано́н пое́м на у́трени по чи́ну, стихи́ры же его́, и́же пи́саны на вече́рни 

на Го́споди, воззва́х: глаго́лем их на хвалитех. 

Аще ли коея великия ра́ди нужды́, в па́мять святы́х вели́ких иму́щих поли-

елей, не случи́тся быти преждеосвяще́нней Литурги́и, часы́ пое́м, я́коже вы́ше 

речеся. По 9-м ча́се, и по моли́тве: Владыко Го́споди Иису́се Христе́: глаго́лем и 

псало́м: Благослови́, душе́ моя́, Го́спода и вся вну́тренняя: Сла́ва: Хвали́, душе́ моя́, 

Господа́: И ны́не: Единоро́дный Сы́не: И: Во Ца́рствии Твое́м: поскору без пе́ния. 

Блаженнах глаго́лем иконе Державней пе́снь 3-ю на 4, и Царя на 4. Таже 

Апо́стол и Ева́нгелие Богородицы и Царя. Посем: Помяни́ нас, Го́споди: По 

Ослаби, остави: и по О́тче наш: конда́к Царя. Сла́ва, и ны́не, иконе Державней. 

Таже, Го́споди, поми́луй, 40 и покло́ны 3 великия. И в то вре́мя параекклисиарх 

знамену́ет в два кампана. И по тре́х поклонех вели́ких глаго́лем: Приидите, по-

кло́нимся: и пое́м вече́рню по чину.  

 

Аще ли случи́тся память святаго Царя во еди́н от дней по́стных: 

И пое́м слу́жбу его́ си́це. На часех, по Ослаби, остави: и по О́тче наш: кондаки́ 

по уста́ву. Таже, Го́споди, поми́луй, 40. Сла́ва, и ны́не. Честнейшую Херуви́м: И 

по поклонех глаго́лем трисвятое, Го́споди, поми́луй, 12, и Всесвята́я Тро́ице: И 

абие начина́ем вече́рню, и обы́чную кафи́зму. Глаго́лются же ектении малыя 

по коемждо антифо́не. На Го́споди, воззва́х: стихи́ры на 10. Самогласен дне, 

два́жды, и мученичен, и подо́бны Трио́ди 3, и Царя 4. Сла́ва, Царя. И ны́не, 

иконе Державней. Вход, проки́мен, и чте́ние дне, и Богородицы и Царя чте́ния. 

Таже пое́м: Да испра́вится моли́тва моя́: и 3 покло́ны, и поряду Литурги́я пре-

ждеосвященных. А идеже не бу́дет преждеосвященныя, по Ослаби, остави: и по 

поклонех вели́ких, чтец глаго́лет: Приидите, покло́нимся, три́жды, и покло́ны 3. 

Таже псало́м: Благослови́, душе́ моя́, Господа́: и пое́м вече́рню без покло́нов. По 

обы́чней кафи́зме стихи́ры на 10: Трио́ди подо́бны 3, иконе Державней 3 и Царя 

4. Сла́ва, Царя. И ны́не, иконе Державней. Вход. И Све́те ти́хий: Проки́мен, и 

чте́ние дне, Богородицы и Царя, и абие Сподоби, Го́споди: Таже: Исполни́м ве-

че́рнюю моли́тву: На стихо́вне Трио́ди. Сла́ва, Царя. И ны́не, иконе Державней. 

Ны́не отпуща́еши: По трисвятом тропа́рь Царя. Сла́ва, и ны́не, иконе Держав-

ней, ектения: Поми́луй нас, Бо́же: Посем три покло́ны вели́кия и моли́тва: Все-

свята́я Тро́ице: и Благословлю́ Господа́: Досто́йно есть: и отпуст. 

Повече́рие пое́м вели́кое без покло́нов. По 1-м трисвятом тропа́рь Царя: 

Сла́ва, и ны́не, иконе Державней. По второ́м трисвятом тропари́ обычныя: По-

ми́луй нас, Го́споди: По Достойно: и по трисвятом конда́к Царя или иконе Дер-

жавней, а Го́споди сил, с на́ми буди́: не пое́м. По Честне́йшую: три покло́ны ве-

ли́кия. Трисвятаго же не глаго́лем, а отпуст ма́лый, Полунощницу пое́м по 

обы́чаю, с кафи́змами, я́коже предписася в понеде́льник 2-я неде́ли поста́. Та-

кожде и у́треню, и всю слу́жбу иконе Державней и Царя. 

 

Аще случи́тся память святаго Царя в суббо́ту 2-ю, или 3-ю или́ 4-ю посто́в: 

В пяток ве́чера кафи́зма рядова́я. На Го́споди, воззва́х: стихи́ры на 10: 

Трио́ди самогласен два́жды, и иконе Державней 4, и Царя 4. Сла́ва, Царя. И 

ны́не, богоро́дичен 1-й гла́са. Вход, проки́мен, и чте́ние дне, Богородицы и Ца-

ря. Да испра́вится моли́тва моя́: и про́чая преждеосвященных. Аще ли несть пре-

ждеосвященныя, в пято́к ве́чера, на Го́споди, воззва́х: стихи́ры Богородицы на 4 

и Царя на 4. Сла́ва, Царя, И ны́не, богоро́дичен 1-й гла́са. Вход, проки́мен, и 

чте́ние дне, Богородицы и Царя. Таже: Сподоби, Го́споди: На стихо́вне самогла-

сен Трио́ди, два́жды, и мученичен Окто́иха по гла́су. Сла́ва, Царя. И ны́не, 

иконе Державней. По Ны́не отпуща́еши: тропа́рь Царя. Сла́ва, и ны́не, иконе 

Державней. Ектения и покло́ны 3. Таже моли́тва: Всесвята́я Тро́ице: Буди́ и́мя 

Госпо́дне: и псало́м 33: Благословлю́ Господа́: Досто́йно есть: и отпуст. 

Повече́рие же пое́м вели́кое, на немже пое́м четверопеснец суббо́ты. 

На у́трени и на часех пое́м иконе Державней и Царю, я́коже предписася. 

На Литурги́и слу́жба дне, Богородицы и Царя. 

 

А́ще ли случи́тся память святаго Царя во 2-ю, и 4-ю, и 5-ю неде́лю посто́в: 

В суббо́ту ве́чера на ма́лой вече́рни стихи́ры воскре́сны и иконе Державней, 

по обы́чаю. 

На велицей вече́рни, на Го́споди, воззва́х: стихи́ры воскре́сны 3 и восто́чен 

[Анато́лиев] еди́н, и Царя на 6. Сла́ва, Царя. И ны́не, богоро́дичен 1-й гла́са. 

Вход, и чте́ние Царя. На литии, стихи́ра хра́ма, и Царя. И ны́не, иконе Держав-

ней. На стихо́вне стихи́ры воскре́сны, по алфави́ту. Сла́ва, Царя. И ны́не, иконе 

Державней. На благослове́нии хлебо́в, тропа́рь иконе Державней дважды. И 

Царя единожды. И чте́ние во Апостольских посланиих. 

На утрени на Бог Госпо́дь: тропа́рь воскре́сен, два́жды. Сла́ва, Царя. И 

ны́не, иконе Державней. По кафи́змах, седальны воскре́сны, и богородичны их. 

И чте́ние во Ева́нгелии толковом. По полиелеи седальны, Царя о́ба. Сла́ва, по 

полиелеи седа́лен. И ны́не, иконе Державней. И чте́ние Царя. Степе́нна, и про-

ки́мен гла́са, и Ева́нгелие воскре́сно, псало́м 50. Сла́ва, стихи́ра, глас 8: По-

кая́ния отве́рзи ми две́ри: и про́чая. Кано́н воскре́сен со ирмосо́м на 4, и Трио́ди 

на 4, и Царя на 6. Катава́сия: Отве́рзу уста́ моя́: По 3-й пе́сни конда́к Трио́ди. 

Таже конда́к Царя, и и́кос, и седа́лен его́, два́жды. Сла́ва, и ны́не иконе Дер-

жавней. И чте́ние иконе Державней. По 6-й пе́сни конда́к и и́кос воскре́сен. На 

9-й песни поем Честне́йшую: По 9-й пе́сни свети́лен воскре́сен. Сла́ва, Царя. И 

ны́не, иконе Державней. На хвалитех стихи́ры воскре́сны 4, и Царя со сла́вным 

4, с припе́вы его́. Таже припе́в: Воскре́сни, Го́споди Бо́же мой: И пое́м самоглас-

ну стихи́ру Трио́ди. Сла́ва, туюжде. И ны́не: Преблагослове́нна еси́: Славословие 

вели́кое. Тропа́рь воскре́сен. Ектении, и отпуст. И исхождение в притво́р: 

Сла́ва, и ны́не, стихи́ра Евангельская, и час 1-й. Тропа́рь воскре́сен, Сла́ва, 

Царя. И ны́не, богоро́дичен часо́в. По О́тче наш: конда́к Трио́ди и соверше́нный 

отпуст. На прочиих же часех конда́к Трио́ди и Царя, пременяюще, глаго́лем. 

На Литурги́и: блаже́нны гла́са, на 6, и Царя на 4, и про́чая слу́жба дне, Бо-

городицы и Царя. Святаго же Григо́рия слу́жбу пое́м, егда́ разсудит еккли-

сиарх, в неде́ли 4-ю или́ 5-ю. Или́ Цареву слу́жбу пое́м в суббо́ту 2-ю. 

 

Аще ли случи́тся память святаго Царя в неде́лю 3-ю посто́в, Крестопок-

ло́нную: 

В суббо́ту ве́чера на ма́лой вече́рни стихи́ры, и на стихо́вне все Трио́ди, по 

обы́чаю. 

На велицей вече́рни: по кафи́зме, на Го́споди, воззва́х: стихи́ры воскре́сны 3, 

и Креста́ 4, и Царя 3. Сла́ва, Креста́. И ны́не, богоро́дичен 1-й гла́са. Проки́мен 

дне и паремии Царя. На ли́тии стихи́ра хра́ма, и Царя я́же суть на литии, и 

хвалитны. Сла́ва, Царя. И ны́не, Креста́. На стихо́вне стихи́ры воскре́сны. 

Сла́ва, Царя. И ны́не, Креста́. На благослове́нии хлебо́в: Богоро́дице Де́во: 

два́жды, и Креста́ еди́ножды. 

На у́трени, на Бог Госпо́дь: тропа́рь воскре́сен два́жды. Сла́ва, Царя. И 

ны́не, Креста́. По кафи́змах седальны воскре́сны, и богоро́дичны их, и чте́ние 

во Ева́нгелии толко́вом. Полиелей Царя, и седальны о́ба. Сла́ва, седа́лен по по-

лиелеи. И ны́не, иконе Державней, и чте́ние Царя. Степе́нна гла́са. Проки́мен и 

Ева́нгелие воскре́сное. Воскресе́ние Христо́во: Псало́м 50 и Покая́ния отве́рзи ми 

две́ри: Кано́н воскре́сен со ирмосо́м на 4, и Царя на 4, и Креста́ на 6. Катава́сия 

Креста́: Божественнейший прообрази: По 3-й пе́сни конда́к Царя и и́кос, и се-

да́лен два́жды. Сла́ва, и ны́не, Креста́, и чте́ние иконе Державней. По 6-й пе́сни 

конда́к Креста́, и и́кос. На 9-й пе́сни пое́м Честне́йшую: Свети́лен воскре́сен. 

Сла́ва, Царя. И ны́не, Креста́. На хвалитех стихи́ры воскре́с на 4, и Креста́ по-

до́бны 3, 1-й два́жды, с припе́вы их. Таже припе́в: Воскре́сни, Го́споди Бо́же мой: 

И пое́м самогласну стихи́ру дне Трио́ди. Сла́ва, туюжде. И ны́не: Преблагосло-

ве́нна еси́: Славосло́вие вели́кое. Трисвятое пе́нием. Посем вход. Глаго́лем тро-

па́рь: Спаси́, Го́споди, лю́ди Твоя́: три́жды. И быва́ет поклоне́ние Честнаго Кре-

ста́, по обы́чаю, я́коже я́вствует в Трио́ди. Таже ектении, и отпуст, и исхожде-

ние. Сла́ва, и ны́не, стихи́ра Ева́нгельская, и поуче́ние Студитово, и час 1-й в 

притво́ре. 

На часех тропа́рь воскре́сен. Сла́ва, Креста́. И ны́не, богоро́дичен часо́в. По 

О́тче наш: конда́к воскре́сен. На 3-м ча́се тропа́рь воскре́сен. Сла́ва, Царя. И 

ны́не, богоро́дичен часо́в. По О́тче наш: кондаки́ глаго́лем, пременяюще. 

На Литурги́и: блаже́нны гла́са на 4, и Креста́ песнь 3-я на 4, и Царя на 4. По 

вхо́де тропа́рь воскре́сен, и Креста́, и Царя, таже конда́к воскре́сен. Сла́ва, Ца-

ря. И ны́не, Креста́. Проки́мен, Апо́стол, аллилу́ия, Ева́нгелие, и прича́стен, 

пре́жде Креста́, пото́м Царя. 

 

А́ще ли случи́тся память святаго Царя в сре́ду 4-ю посто́в. 

Пое́м слу́жбу его пре́жде во вто́рник тоя́ седми́цы, то́чию во вто́рник ве́чера, 

на Го́споди, воззва́х: стихи́ры: самогла́сен дне Трио́ди, два́жды, и Креста́ 4, и 

Царя 4. Сла́ва, Царя. И ны́не, Креста́. Други́я же стихи́ры Креста́ пое́м в сре́ду 

на хвали́тех. Та́же вход, проки́мен, и чте́ния дне, и Да испра́вится: 

А́ще же не бу́дет преждесвяще́нныя. И во вто́рник ве́чера, на Го́споди, воз-

зва́х: стихи́ры Креста́ на 6, святаго же Царя отдае́тся пра́здник на часе́х, я́коже 

указа́ся в понеде́льник 2-я неде́ли посто́в. 

 

Зри: А́ще храм, или́ пое́ши святому Царю со бде́нием, твори́м слу́жбу, я́коже 

в хра́мовых глави́знах в Ти́пице пи́сано есть [главы 27-39], со указа́нии 

преждеписанными. 

 

Ины Богородице: 

Ин тропарь, гласъ 4: 
Ангеловъ ли́цы благоговѣй́но Тебѣ́ слу́жатъ, и вся́ небе́сныя си́лы немо́лчными 

гла́сы Тя́ ублажа́ютъ, Богоро́дице Дѣ́во; усе́рдно мо́лимъ Тя́, Влады́чице: да пре-

бу́детъ Боже́ственная благода́ть на честнѣй́ ико́нѣ Твое́й Держа́внѣй, и свѣтоза́рный 

лу́чь сла́вы чуде́съ Твои́хъ да нисхо́дитъ отъ нея́ на всѣ́хъ, съ вѣ́рою Тебѣ́ мо-

ля́щихся и вопію́щихъ Бо́гу: аллилу́ія.  

Ин тропарь, глас 4: 

Век скончавается, любовь оскудевает,/ победу лукавый торжествует,/ и кто нам 

помощи возможет,/ аще не Ты, Дево, Чудная Мати,/ оградиши Крестом Сына Твое-

го. 

Инъ кондакъ, гла́съ 8: 
Взбра́ннѣй Воево́дѣ, Засту́пницѣ на́шей Держа́внѣй, пѣс́ни благода́рственныя 

прино́симъ о дарова́ніи на́мъ ико́ны Ея́ святы́я, е́юже огражда́еми, ничесо́же устра-

ши́мся, не отъ человѣ́къ бо спасе́ніе на́ше, но Преблагослове́нныя Влады́чицы мило-

се́рдіемъ. Тѣ́мже дне́сь ра́дуемся и пра́зднуемъ свѣ́тло, я́ко пріи́де Держа́вная на 

стра́жу земли́ Своея́. 

Инъ кондакъ, гла́съ то́йже: 
Избра́ннѣй отъ всѣх́ъ родо́въ Засту́пницѣ ро́да христіа́нскаго, покро́вомъ Своея́ 

бла́гости покрыва́ющей страну́ на́шу правосла́вную, благода́рственная пѣ́нія при-

но́симъ Ти́, Влады́чице, о явле́ніи на́мъ чу́дныя ико́ны Твоея́ Держа́вныя. Ты́ же, я́ко 

Всеми́лостивая Засту́пница всѣх́ъ, съ вѣ́рою къ Тебѣ́ притека́ющихъ, отъ вся́кихъ 

на́съ бѣ́дъ свободи́, да зове́мъ Ти́: ра́дуйся, Ма́ти Бо́жія Держа́вная, Засту́пнице 

Усе́рдная ро́да христіа́нскаго.  

Моли́тва пе́рвая. 
О, мíра Засту́пнице, Ма́ти Всепѣ́тая! со стра́хомъ, вѣ́рою и любо́вію припа́дающе 

предъ честно́ю ико́ною Твое́ю Держа́вною, усе́рдно мо́лимъ Тя́: не отврати́ лица́ 

Твоего́ отъ прибѣга́ющихъ къ Тебѣ́. Умоли́, милосе́рдная Ма́ти Свѣ́та, Сы́на Твоего́ 

и Бо́га на́шего, Сладча́йшаго Го́спода Іису́са Христа́, да отпу́ститъ грѣхъ наро́да 

ру́сскаго, не возбрани́вшаго убіе́ніе Пома́занника Бо́жія Царя́ му́ченика Никола́я съ 

Цари́цею и ча́ды, да возста́витъ намъ держа́ву Правосла́внаго Царя́, Тобо́ю со-

хране́нную на послѣд́няя времена́ сія́, да сохрани́тъ въ ми́рѣ страну́ на́шу Рос-

сíйскую и изба́витъ ю́ отъ наше́ствія иноплеме́нникъ и междоусо́бныя бра́ни, да 

укрѣпи́тъ Святу́ю Це́рковь на́шу Правосла́вную, и непозы́блему соблюде́тъ ю́ отъ 

невѣр́ія, раско́ла и е́ресей. Не и́мамы бо ины́я по́мощи, ра́звѣ Тебе́, Пречи́стая Дѣ́во: 

Ты́ еси́ всеси́льная христіа́нъ Засту́пница предъ Бо́гомъ, пра́ведный гнѣ́въ Его́ умяг-

ча́ющая. Изба́ви всѣ́хъ, съ вѣр́ою Тебѣ́ моля́щихся, отъ паде́ній грѣхо́вныхъ, отъ 

навѣ́та злы́хъ человѣ́къ, отъ гла́да, ско́рбей и болѣ́зней. Да́руй на́мъ ду́хъ сокру-

ше́нія, смире́ніе се́рдца, чистоту́ помышле́ній, исправле́ніе грѣхо́вныя жи́зни и 

оставле́ніе согрѣше́ній на́шихъ; да вси́, благода́рнѣ воспѣва́юще вели́чія Твоя́, спо-

до́бимся Небе́снаго Ца́рствія и та́мо со всѣ́ми святы́ми просла́вимъ пречестно́е и ве-

ликолѣ́пое и́мя въ Тро́ицѣ сла́вимаго Бо́га: Отца́, Сы́на и Свята́го Ду́ха. Ами́нь.  

Моли́тва втора́я. 
О, Держа́вная Влады́чице Пресвята́я Богоро́дице, на объя́тіихъ Свои́хъ держа́щая 

Содержа́щаго всю́ вселе́нную Царя́ Небе́снаго! Благодари́мъ Тя́ за неизрече́нное ми-

лосе́рдіе Твое́, я́ко благоволи́ла еси́ яви́ти на́мъ, грѣ́шнымъ и недосто́йнымъ, сію́ 

святу́ю и чудотво́рную ико́ну Твою́ во дни́ сія́ лука́выя и лю́тыя, я́ко ви́хрь, я́ко бу́ря 

вѣ́тренняя наше́дшая на страну́ на́шу, во дни́ уничиже́нія на́шего и укоре́нія, во дни́ 

разоре́нія и поруга́нія святы́нь на́шихъ отъ люде́й безу́мныхъ, и́же не то́чію въ 

се́рдцѣ, но и устна́ми де́рзостно глаго́лютъ: нѣ́сть Бо́гъ; и въ дѣ́лѣхъ сіе́ безбо́жіе по-

казу́ютъ. Благодари́мъ Тя́, Засту́пнице, я́ко призрѣ́ла еси́ съ высоты́ святы́я Своея́ на 

ско́рби на́ша и го́ре ча́дъ правосла́вныхъ, и я́ко со́лнце свѣ́тлое, увеселя́еши из-

немо́гшія отъ печа́ли очеса́ на́ша пресла́достнымъ зрѣн́іемъ Держа́внаго о́браза Тво-

его́. О, Преблагослове́нная Ма́ти Бо́жія, Держа́вная Помо́щнице, крѣп́кая За-

сту́пнице! Благодаря́ще Тя́ со стра́хомъ и тре́петомъ, я́ко раби́ непотре́бніи, при-

па́даемъ Ти́ со умиле́ніемъ, съ сокруше́ніемъ серде́чнымъ и со слеза́ми, и мо́лимъ Тя́, 

и стеня́ще вопіе́мъ Ти́: спаси́ на́съ, спаси́! помози́ на́мъ, помози́! потщи́ся, поги-

ба́емъ! Се́ живо́тъ на́шъ а́ду прибли́жися; се́ обыше́дше обыдо́ша на́съ грѣси́ мно́зи, 

бѣды́ мно́зи, врази́ мно́зи. О, небе́сная Цари́це! Ски́петромъ вла́сти Твоея́ Бо-

же́ственныя разсѣй́, я́ко пра́хъ, я́ко ды́мъ, нечисти́выя ко́зни враго́въ на́шихъ 

ви́димыхъ и неви́димыхъ, сокруши́ велерѣ́чивая помышле́нія и́хъ и запрети́ и́мъ, и 

я́ко Ма́ти всѣх́ъ, на пу́ть пра́вый и богоуго́дный наста́ви и́хъ. Стра́ждущую страну́ 

на́шу Россíйскую отъ лю́тыхъ безбо́жникъ и вла́сти ихъ свободи́, и возста́ви въ ней 

держа́ву Правосла́внаго Царя́, Тобо́ю сохране́нную. Вкорени́ въ сердца́ всѣ́хъ на́съ 

пра́вду, ми́ръ и ра́дость о Ду́сѣ Свя́тѣ; водвори́ въ странѣ ́ на́шей тишину́, благо-

де́нствіе, безмяте́жіе, любо́вь дру́гъ ко дру́гу нелицемѣр́ную. Держа́вою Твое́ю все-

си́льною удержи́, Пречи́стая, пото́ки беззако́нія, хотя́щія потопи́ти зе́млю Ру́сскую 

въ стра́шнѣй пучи́нѣ свое́й. Поддержи́ на́съ сла́быхъ, малоду́шныхъ, немощны́хъ и 

уны́лыхъ, укрѣпи, возста́ви и спаси́. Яко да подъ держа́вою Твое́ю всегда́ храни́ми, 

пое́мъ и велича́емъ пречестно́е и великолѣп́ое и́мя Твое́, ны́нѣ и при́сно и во вѣ́ки 

вѣко́въ. Ами́нь. 

Молитва третия. 

О, Всемилостивая Пречистая Владычице наша Дево Марие! Приими моление 

наше, и ходатайствуй о нас ко Господу и Богу нашему Иисусу Христу. Испроси 

многоскорбней Руси Святей силу и утешение, радость и милость, волю и разум ко 

спасению. Укрепи страждущий народ русский и защити от врагов, изведи его из 

плена лукавнующих, разруши иго сатанинское. Непобедимою победою увенчай 

державу Царскую, Тобою сохраненную во славу Божию. Да возсияет в мироздании 

созвездие ясное Царства Русскаго, нетленным светом истины вселенную озаряющее, 

научающее любви святей к поруганному отечеству своему, ополчающее персты на 

брань супротив супостатов. Да станет воскрешенная Богом отчизна наша вечною 

хвалою премудрости и величия Бога нашего, во Святей Троице Единосущней и Не-

раздельней покланяемаго, Отца и Сына и Святаго Духа, всегда, ныне и присно и во 

веки веков. Аминь. 

Молитва Царю. 

О, святый великомучениче, победоносче и праведниче Царю Николае! Якоже 

Исаак Авраама, вопрошал еси Господа: где есть овча, еже во всесожжение? И отве-

щал еси святе Владыце твоему: аще потребна есть жертва за Русь, аз есмь жертва 

сия. Темже, яко жертва благоприятная за грехи народа твоего, яко ходатай не без 

крове ко Престолу Троицы Святыя, моли о нас, о страдальче царственный, Бога тво-

его и нашего, да не убоимся страданий за Христа, Веру Православную и Русь Свя-

тую. И якоже привел еси народ твой к славней победе над злым врагом, поне и чрез 

двадесять и осмь лет, сице приведи и нас к победе над злою волею нашею, и над 

врагами Царства твоего и Веры Православныя; и яко уневестил еси семью твою 

Небесному Жениху, сице и сирых младенцев наших напитай, ухлеби, уцеломудри и 

ко Господу приведи; и яко новый Николай Чудотворец, сшествуй нам тесным пу-

тем, ко Христу приводящим, и исцели нас от всякаго недуга душевнаго и телеснаго. 

Ныне умножися вопль содомский от земли нашея, сего ради призри милостивно на 

ны, державный отче наш, и умоли, да, якоже иногда Господь Бог наш в Троице сла-

вимый посети любовию верных Своих, пожег грешники и извед праведники; тако и 

нас посетит любовию, попалит терния наших беззаконий огнем любве Своея и изве-

дет из града греховнаго на путь спасения. О, дивный воеводо рода русскаго! Побор-

ствуй земли Русской противу новаго ига, агарянскаго и ляшскаго злейша, и умоли 

Господа и Пречистую Матерь Его не быти в конец оставленней земли нашей, но 

возводитися покаянием, отринути иго жидовское и греховное, и востати якоже 

древле, крепкою Царством Самодержавным и Верою Православною, да безпреткно-

венно прославляем Троицу Единосущную и Нераздельную, Отца и Сына и Святаго 

Духа, ныне и присно и во веки веков. Аминь. 

Покаянная молитва. 

О святый благоверный Царю великомучениче Николае, услыши ныне многобо-

лезненный вопль нас, погибающих чад твоих, из тьмы греха к тебе, державному от-

цу нашему взывающих. Призри милостивно на беды и страдания наша и путем спа-

сения изведи из бездны адовы всемощною твоею молитвою. Понеже согрешихом в 

слепоте безумия нашего паче всех человек на земли: отвергохомся Царя Небеснаго и 

тебе, Царя земнаго, Слово Божие презрехом, помазанников Господних хулихом, 

святое звание Божие попрахом и сатане беззаконии своими поработихомся. Богу 

данный соборный священный обет верно служити самодержавным Царем из Дома 

Романовых и всенародную присягу безстудно преступихом, и целование Святаго 

Креста и Евангелия нивочтоже вменихом, тебе же, Помазанника Божия с царствен-

ною супругою Александрою, чадами твоими: царевичем Алексием, царевнами Оль-

гою, Татианою, Мариею и Анастасиею, верными други и слуги твоими, иудиною 

изменою в руце сынов диавола на оклеветание, поругание и смерть предахом. Сего 

ради, попусти Господь России лютыя скорби и иго жидовское, дабы познали люди 

русстии, яково Бога и Помазанника Его отвергатися, а диавола и клеврет сатаниных 

слушати. О бездна адская падения нашего! Коего греха от дружбы с силою темною 

не соделахом, кое нечестие не сотворихом, кое зло в сердце своем не помыслихом!  

Господи Милосердный, помилуй нас! Ради молитв святаго страстотерпца Царя 

Николая расторгни окамененная грехом сердца наша и изведи из нас, яко воду живу, 

слезы покаяния, да услышат вси люди русстии сокровенный глас Твой, Господи: ка-

ко бо можете служити Царю Небесному, аще бо Царя земнаго предали есте? Сотво-

рите убо прежде достойный плод покаяния за грехи отцев ваших, омойтеся и очи-

ститеся, исправите сердца ваша, двоедушнии, и уразумейте, яко Россия без Царя, 

якоже человек без главы, есть труп смердящий. Сего ради, приими убо, Господи, 

наше покаяние, и молитвами святаго великомученика Царя Николая спаси и поми-

луй всех сродник наших и вся люди русския, всенародную клятву тысящи шестисот 

тринадесятаго лета преступивших и до ныне преступающих, всех ненавидящих и 

обидящих нас и творящих нам напасти, и аще возможно есть, взыщи, Господи, по-

гибшия души отцев, и братий, и сестр наших. Прости неправедно возстающих на 

нас и не остави погибнути душам их, но спаси всех, яко Благ и Человеколюбец. Да 

якоже древле, тако и ныне в нас и чрез нас прославляется всесвятое имя Твое, Отца 

и Сына и Святаго Духа, яко Твое есть царство и сила и слава, честь и поклонение, 

ныне и присно и во веки веков. Аминь. 

Покаянная молитва обширная. 

О, предивный угодниче Христов, святый Боговенчанный Царю великомучениче 

Николае, горькую чашу праведнаго гнева Божия смиренно испивый во искупление 

грехов народа российскаго. Услыши ныне многоболезненный вопль нас, погибаю-

щих чад твоих, из тьмы греха к тебе, державному отцу нашему, в скорби и сокру-

шеннии душ и телес слезно взывающих. Призри милостивно на беды и страдания 

наша и путем спасения изведи из бездны адовы всемощною твоею молитвою, поне-

же согрешихом в слепоте безумия нашего паче всех человек на земли: отвергохомся 

Царя Небесного и Творца всех Бога, и тебе, Царя земнаго и Помазанника Божия, от-

вергли есмы. Сим окаянством священную клятву праотцев наших, в лето от Рожде-

ства Христова тысяща шестсот тринадесятое пред лицем Небесного Царя, с целова-

нием Святаго Животворящаго Креста Господня, всем народом российским на веч-

ное время принесенную, во еже верно служити роду Царей Романовых, преступили 

есмы, под свою анафему падше. Наипаче же тебе, Боговенчаннаго Царя с царствен-

ною супругою и чадами вашими в руки богопротивных жидов на изуверное убие-

ние, лютое мучительство и поругание телес предали есмы. Сего ради отверзеся на 

нас с Небесе праведный гнев Божий и впадохом в бездну грехов, имже несть числа.  

О, бездна адская падения нашего, коего греха не содеяли есмы! Церкве Христо-

выя гонением; святых храмов и монастырей разорением; пастырей со паствою их 

убиением; всех заповедей Божиих преступлением; всенародныя смуты учинением и 

кровавым братоубийством каиновым; в безбожных сообщениих пребыванием; на 

ближних клеветою и поношением; игрищ бесовских осьмаго марта, перваго маия, 

седьмаго новембрия, новолетия безбожнаго и прочих безумным празднованием; 

прелюбодеянием и блудным возбешением; младенцев во чреве убиением; пиан-

ством; завистию; враждою; убийством; разбоем; татьбою; немилосердием; ревно-

стию; непокорством; кощунством; мздоимством; корыстолюбием; брачением с ино-

племенными; воинскаго долга неисполнением; Отечеству изменою; волхвованием; к 

ведьмам и чародеем хождением; бесов призыванием, о воспитании чад в Православ-

ней Вере нерадением; хулы и клеветы на Помазанников Божиих слышанием и гла-

голанием; и множеством иных, о сем же всяк зри в свое сердце и покаяние твори. 

Ныне, лютое окаянство свое уразумевше, вопием слезно: прости нас, Милосерд-

ный Господи! Расторгни окамененная грехом сердца наша и изведи из них, яко воду 

живую, слезы покаяния, да услышат вси людие русстии, о спасении Отечества мо-

лящиися, такожде унынием или неверием страждущии, сокровенный глас Божий: 

како бо можете служити Царю Небесному, аще бо Царя земнаго предали есте? Со-

творите убо прежде достойный плод покаяния за грехи отцев ваших. Омойтеся и 

очиститеся, исправите сердца, двоедушнии, и уразумейте, яко России без Царя не 

быти. 

Наипаче же даруй, Милосердный Господи, сугубое покаяние архипастырем и 

пастырем Церкве Русския, зане во дни смуты паству свою на измену Богом данному 

Царю благословили суть и до сего дне сословным грехом клятвопреступления свя-

заннии пребывают. Да уразумеют и тии, яко всяк пастырь, во храме у престола Царя 

Небеснаго предстоящ и образ Царя земнаго в сердце не имущ, есть маловер и фари-

сей. И да не умолчат николиже страха ради иудейска, обаче, покаянием очищеннии, 

возгорятся духом грядущему Царю о Господе усердно послужити и глаголом огнен-

ным паству к покаянию воззовут, людей российских всякаго рода и племене, звания 

и стания. 

Еже таковым исповеданием народнаго покаяния всяк человек душу свою очи-

стит и речет: аз, раб Божий [имярек], о гресе измены Помазаннику Божию за себе и 

почивших сродников моих покаяние Царю Небесному приношу и священную клят-

ву праотец наших верно служити Царю Православному целованием святаго Креста 

Христова нелицемерно подтверждаю. Такожде братий и сестр моих, всех людей 

российских, покаяния не имущих, с любовию к тому увещевати буду, спасения и 

возрождения Отечества нашего ради.  

Да низпослет нам Милосердный Господь всенародное покаяние и грехов остав-

ление. И да возродится со славою Держава Российская с Помазанником Божиим во 

главе, молитвами святых Царственных великомучеников и всех Российских святых. 

О сем купно с ними прославим Небеснаго Бога, Отца и Сына и Святаго Духа, ныне и 

присно и во веки веков. Аминь. 

Коне́цъ и Бо́гу сла́ва. 

 


